
ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 08MN053 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: LUA-2008-008 

ᓄᕕᐱᕆ 8, 2018 

Megan Lord-Hoyle (ᒥᒐᓐ ᓗᐊᑦ−ᕼᐅᐃᓕ) 

Director, Sustainable Development (ᑐᑭᒧᐊᒃᑎᑦᑎᔨ, ᐃᑯᐱᒃᑐᓕᕆᔨᒃᑯᑦ) 

Baffinland Iron Mines Corporation (ᐹᕙᓐᓛᓐ ᓴᕕᒃᓴᕐᓯᐅᕐᑏᑦ ᑯᐊᐸᕇᓴᖓ) 

2275, Upper Middle Road East  

Oakville, ON L6H 0C3 

ᓇᒃᓯᐅᔾᔭᐅᔪᖅ ᖃᕋᓴᐅᔭᒃᑯᑦ ᑎᑎᕋᕐᕕᐅᔪᓐᓇᖅᑐᖅ: megan.lord-hoyle@baffinland.com 

ᐱᔾᔪᑎᓕᒃ: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 2017-2018 ᐊᕐᕌᒍᑕᒫᑦ ᖃᐅᔨᓴᐃᓐᓇᕐᓂᕐᒧᑦ ᐅᓂᒃᑳᖏᑦ 

ᓄᓘᔭᕐᓂᑦ ᓴᕕᒃᓴᕐᓂᐊᕐᕕᖕᒧᑦ ᐊᒻᒪᓗ ᑲᑎᒪᔩᑦ ᐃᒪᐃᖁᔨᖏᓂᒃ 

ᑐᕌᕐᕕᐅᔪᖅ ᒥᒐᓐ ᓗᐊᑦ−ᕼᐅᐃᓕᒧᑦ: 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔨᖏᑦ) ᓴᖅᑭᑦᑎᕗᑦ ᑖᔅᓱᒪᙵᑦ ᑎᑎᖅᑲᒥᑦ 2017-

2018 ᐊᕐᕌᒍᑕᒫᑦ ᖃᐅᔨᓴᐃᓐᓇᕐᓂᕐᒧᑦ ᐅᓂᒃᑳᓂᒃ ᑖᒃᑯᓄᖓ ᐹᕙᓐᓛᓐ ᓴᕕᒃᓴᕐᓯᐅᕐᑏᑦ ᑯᐊᐸᕇᓴᖓᑦᑕ ᓄᓘᔭᕐᓂᑦ 

ᓴᕕᒃᓴᕐᓂᐊᕐᕕᖕᒧᑦ (ᖃᐅᔨᓴᐃᓐᓇᕐᓂᕐᒧᑦ ᐅᓂᒃᑳᖅ) ᐃᓚᑎᑦᑎᓪᓗᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᖃᐅᔨᓴᕈᑎᖏᑦ ᐹᕙᓐᓛᓐᑯᑦ ᒪᓕᖕᓂᕆᔭᖏᑕ ᖃᓄᐃᓕᖓᓂᖏᑦ ᑖᔅᓱᒧᖓ ᓄᓘᔭᕐᓂᑦ ᓴᕕᒃᓴᕐᓂᐊᕐᕕᖕᒧᑦ 

ᐅᔭᕋᖕᓂᐊᕈᓐᓇᐅᑎᖓᓐᓄᑦ ᓇᓗᓇᐃᒃᑯᑕᖓᓐᓂᑦ 005 (ᐃᓚᓕᐅᔾᔭᐅᓯᒪᔪᖅ I), 2018 ᐅᑭᐅᒧᑦ ᐊᒻᒪᓗ ᐊᐅᔭᒧᑦ 

ᐅᔭᕋᖕᓂᐊᕐᕕᖕᒧᑦ ᐳᓛᕐᓂᕆᓚᐅᖅᑕᙵᓐᓄᑦ (ᐃᓚᓕᐅᔾᔭᐅᓯᒪᔪᖅ II), ᐹᕙᓐᓛᓐᑯᑦ ᑲᒪᓇᓱᒍᑎᖏᓐᓂᒃ 2017 ᑲᑎᒪᔩᑦ 

ᐃᒪᐃᖁᔨᓂᖏᓐᓂᑦ (ᐃᓚᓕᐅᔾᔭᐅᓯᒪᔪᖅ III), ᐊᒻᒪᓗᑦᑕᐅᖅ ᓄᓇᓕᖕᓂᑦ ᐅᖃᖃᑎᖃᕐᓂᕐᒧᑦ ᐅᓂᒃᑳᖏᑦ ᒥᑦᑎᒪᑕᓕᖕᒧᑦ 

ᐊᒻᒪᓗ ᐃᒡᓗᓕᖕᒧᑦ (ᐃᓚᓕᐅᔾᔭᐅᓯᒪᔪᖅ IV). ᐃᓚᐅᔪᖅ ᖃᐅᔨᓴᐃᓐᓇᕈᑎᒧᑦ ᐅᓂᒃᑳᖅ ᑐᙵᕕᓕᒃ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᐅᔨᓴᐃᓐᓇᕈᑎᒧᑦ ᐱᓕᕆᐊᖏᓂᑦ ᐋᖅᑭᒃᑕᐅᓯᒪᔪᑦ ᑖᔅᓱᒧᖓ ᓄᓘᔭᕐᓂᑦ 

ᓴᕕᒃᓴᕐᓂᐊᕐᕕᖕᒧᑦ ᐅᔭᕋᖕᓂᐊᕈᓐᓇᐅᑎᖓᓐᓄᑦ ᓇᓗᓇᐃᒃᑯᑕᖓᓐᓂᑦ 005 ᐊᒻᒪᓗ ᒪᓕᒃᖢᑎᒃ ᐊᕕᒃᑐᖅᓯᒪᔪᒥᑦ 12.7.1 

ᐊᒻᒪᓗ 12.7.2 ᐊᖏᕈᑎᓂᒃ ᐅᑯᓄᖓ ᐃᓄᐃᑦ ᓄᓇᕘᒻᒧᑦ ᐊᑐᕈᑎᖏᑦ ᐊᒻᒪᓗ ᑯᐃᓐ ᐱᔪᓐᓇᐅᑎᖏᑦ ᑲᓇᑕᒥᑦ 

(ᓄᓇᕘᑉ ᐊᖏᕈᑎᖓ). ᑖᓐᓇ ᐅᓂᒃᑖᖅ ᑐᓂᓯᔪᖅ ᖃᐅᔨᓚᐅᖅᑕᖏᓐᓂᒃ ᓴᖅᑭᓯᒪᔪᑦ ᖃᐅᔨᓴᐃᓐᓇᕐᓂᕐᒧᑦ ᑖᔅᓱᒥᖓ 

ᐅᔭᕋᖕᓂᐊᖅᑕᐅᔪᒥᒃ ᑕᐃᑲᙵᑦ ᐅᑐᐱᕆ 2017 ᑕᐃᑯᖓ ᓯᑎᐱᕆ 2018.  

ᐱᖁᔨᕗᖔᕈᑎᒃᑯᑦ ᑲᔪᓯᑎᑕᐅᓪᓗᓂ ᑲᑎᒪᓂᑐᐃᓐᓇᖃᖅᑎᓪᓗᒋᑦ ᐅᑐᐱᕆ 2018-ᒥᑦ, ᑲᑎᒪᔩᑦ ᑐᓂᓯᓚᐅᖅᑐᑦ ᐅᑯᓂᖓ 

ᐃᒪᐃᓕᐅᖁᔨᓂᖏᓐᓂᒃ ᐃᑲᔪᕈᒪᓪᓗᑎᒃ ᐹᕙᓐᓛᓐᑯᑦ ᐱᔪᓐᓇᖁᓪᓗᒋᑦ ᒪᓕᑦᑎᐊᕐᓂᕐᒥᒃ ᓄᓘᔭᕐᓂᑦ ᓴᕕᒃᓴᕐᓂᐊᕐᕕᖕᒧᑦ 

ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᐊᒻᒪᓗ ᑕᐃᒪᐃᓪᓚᑦᑖᖁᓪᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑐᓴᐅᒪᔾᔪᑎᓕᒫᓂᒃ ᐱᓯᒪᔭᐅᔭᕆᐊᓖᑦ ᓈᒻᒪᒃᑐᒥᒃ ᑲᔪᓯᑎᑦᑎᔪᓐᓇᖁᓪᓗᒋᑦ ᐱᓕᕆᐊᒃᓴᒥᖕᓂᒃ ᐊᒃᑐᐊᔪᓂᒃ 

ᒪᓕᒋᐊᓕᖏᓐᓂᒃ ᐊᕕᒃᑐᖅᓯᒪᔪᒧᖅ 12.7 ᑕᐃᑲᓂ ᓄᓇᕘᑉ ᐊᖏᕈᑎᖏᓐᓂᒃ ᓈᒻᒪᑦᑎᐊᖁᓪᓗᒋᑦ ᓄᓘᔭᕐᓂᑦ 

ᓴᕕᒃᓴᕐᓂᐊᕐᕕᖕᒧᑦ.  

1. ᐃᒪᐃᓕᖓᖁᔭᐅᔪᑦ ᑐᙵᕕᓖᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᕿᒥᕐᕈᓂᖏᑦ 2017 

ᐊᕐᕌᒍᑕᒫᑦ ᐅᓂᒃᑳᖏᑦ 

 

ᓯᓚᐅᑉ ᐊᓯᔾᔨᖅᐊᓪᓕᐊᓂᖓᓄᑦ ᐸᕐᓇᒍᑕᐅᔪᑦ 

ᐹᕙᓐᓈᓐᑯᑦ ᐃᒪᐃᑦᑕᕆᐊᓖᑦ ᒪᓕᒃᖢᑎᒃ ᒪᓕᒋᐊᓕᖕᒥᒃ 3 ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᑐᓂᓯᓗᑎᒃ 

ᐱᔪᒥᒍᓱᒃᑐᓂᒃ ᐃᓚᐅᔪᓂᒃ ᓇᓗᓇᐃᔭᐅᑎᓂᒃ ᑲᔪᓯᔪᓂᒃ ᐱᓕᕆᐊᒃᓴᓂᒃ ᐊᑐᖅᑕᐅᓕᖅᑐᓂᒃ ᐃᓄᐃᓴᒃᖠᒋᐊᖁᓪᓗᒍ 

ᐳᔫᖅᑎᑦᑎᓃᑦ ᐊᓂᕐᓂᖃᕐᓇᖅᑐᒧᑦ (GHG) ᐊᓂᐊᑎᑦᑎᓃᑦ ᑕᐃᑲᙳᑦ ᐱᓕᕆᕝᕕᐅᔫᑉ ᐃᓂᖓᓂᑦ. ᐃᓗᐊᓂᑦ 2017 

ᐊᕐᕌᒍᑕᒫᑦ ᖃᐅᔨᓴᐃᓐᓇᕐᓂᕐᒧᑦ ᐅᓂᒃᑳᖏᓐᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓄᑦ, ᐹᕙᓪᓛᓐᑯᑦ ᐅᓂᒃᑳᓚᐅᖅᑐᑦ 

ᖃᐅᔨᓇᓱᒃᓯᒪᔭᖏᓐᓂᒃ ᐊᕐᕌᒍᑕᒫᑦ ᐳᔫᖅᑎᑦᑎᓃᑦ ᐊᓂᕐᓂᖃᕐᓇᖅᑐᒧᑦ ᐊᓂᐊᑎᑦᑎᓃᑦ ᑕᐃᑲᖓᑦ ᐱᓕᕆᕝᕕᐅᔪᒥᑦ; 

ᑭᓯᐊᓂᓕ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᕗᑦ ᐱᓇᔪᒃᑐᑦ ᐃᓚᐅᑎᑦᑎᓚᐅᙱᒻᒪᑕ 

ᑐᓴᐅᒪᔾᔪᑎᑐᐃᓐᓇᕐᓂᒃ ᐅᕝᕙᓘᓐᓃᑦ ᑎᑎᖅᑲᓂᒃ ᐃᑲᔪᖅᓱᐃᔪᓂᒃ ᖃᓄᖅ ᐊᑐᓕᖅᑎᑦᑎᖕᒪᖔᑕ ᐅᔭᕋᖕᓂᐊᕐᕕᖕᒧᓪᓚᕆᒃ 

ᐱᓕᕆᐊᒃᓴᐃᑦ ᐃᓄᐃᓴᒃᖠᒋᐊᖁᓪᓗᒋᑦ ᐳᔫᖅᑎᑦᑎᓃᑦ ᐊᓂᕐᓂᖃᕐᓇᖅᑐᒧᑦ  ᐊᓂᐊᑎᑦᑎᓃᑦ. ᐃᓚᒃᑲᓐᓂᕐᓗᒍ, ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 2017 ᑲᑎᒪᔩᑦ ᐃᒪᐃᖁᔨᓂᖓᑦ #2, ᑲᑎᒪᔩᑦ ᐱᔪᒪᓚᐅᖅᑐᑦ ᐹᕙᓐᓛᓐᑯᑦ ᑐᓂᓯᓗᑎᒃ 

ᐅᓪᓗᒥᒨᖓᔪᓂᒃ ᐊᒃᑐᐊᔪᓂᒃ 2017 ᐊᕐᕌᒍᑕᒫᑦ ᐅᓂᒃᑳᓂᒃ ᐊᒃᑐᐊᔪᓂᒃ ᓯᓚᐅᑉ ᐊᓯᔾᔨᖅᐊᓪᓕᐊᓂᖓᓄᑦ ᐸᕐᐅᑕᐅᔪᖅ 

ᓇᓗᓇᐃᖅᓯᓗᑎᒃ ᓇᓗᓇᐃᔭᑦᑎᐊᖅᓯᒪᔪᒥᒃ ᐱᓕᕆᐊᒥᒃ ᐱᓕᕆᓕᖅᑕᖏᓐᓂᒃ ᐃᓄᐃᓴᒃᖠᒋᐊᖁᓪᓗᒋᑦ ᐳᔫᖅᑎᑦᑎᓃᑦ 

ᐊᓂᕐᓂᖃᕐᓇᖅᑐᒧᑦ  ᐊᓂᐊᑎᑦᑎᓃᑦ ᐅᔭᕋᖕᓂᐊᕐᕕᖕᒥᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᖅᑲᐃᑎᑦᑎᓚᐅᖅᑐᑦ 

ᐱᓇᔪᒃᑐᓄᑦ ᐅᓂᒃᑳᖃᖅᑕᕐᓂᕐᒧᑦ ᑕᐃᒪᐃᑦᑕᕆᐊᓕᒃ ᑕᐃᑯᖓ ᐅᔭᕋᖕᓂᐊᕐᕕᓪᓚᕆᖕᒧᑦ ᐱᓕᕆᐊᖑᔪᒪᔪᑦ ᐳᔫᖅᑎᑦᑎᓃᑦ 

ᐊᓂᕐᓂᖃᕐᓇᖅᑐᒧᑦ  ᐊᓂᐊᑎᑦᑎᓃᑦ ᐃᓄᐃᓴᒃᖠᒋᐊᕐᓂᕐᒧᑦ ᑕᒪᐅᖓᕈᔪᑐᐃᓐᓈᖏᒻᒪᑦ ᐱᒻᒪᕆᐅᑎᓪᓗᒍ ᐊᒻᒪᓗ 

ᑲᔪᓰᓐᓇᕐᓂᐊᖅᖢᑎᒃ ᑕᐃᒪᐃᑦᑕᕆᐊᓕᐅᖏᓐᓇᕐᓂᐊᖅᖢᓂ ᐱᒋᐊᕐᓂᓄᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᖅ 

ᑕᐃᑲᓂ ᓄᓘᔭᕐᓂ ᓴᕕᒃᓴᕐᓂᐊᕐᕕᖕᒥᑦ.  

ᐃᒪᐃᖁᔨᓂᖓᑦ 1: ᑲᑎᒪᔩᑦ ᐃᒪᐃᓕᖓᑎᑦᑎᔪᑦ ᐹᕙᓐᓛᓐᑯᑦ ᐅᓂᒃᑳᕐᓗᑎᒃ ᐋᖅᑭᒃᑕᐅᕙᓪᓕᐊᔪᓂᒃ ᐊᒻᒪᓗ 

ᐊᑐᓕᖅᑎᑕᐅᔪᓂᒃ ᓯᓚᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᕐᓇᐅᑎᖏᓐᓂᒃ ᐱᒋᐊᕐᓂᓄᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ 

ᐱᒋᐊᕈᑕᐅᔪᕐᒧᑦ ᑕᐃᑲᓂ ᓄᓘᔭᕐᓂ ᓴᕕᒃᓴᕐᓂᐊᕐᕕᖕᒥᑦ, ᐊᒻᒪᓗ ᐅᖃᐅᓯᖃᕆᐊᖅᑐᕐᓗᑎᒃ ᖄᒃᑲᓐᓂᐊᒍᑦ 

ᐱᓕᕆᓂᖏᓐᓂᒃ ᒪᓕᒍᓐᓇᖁᓪᓗᒋᑦ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᐊᑐᕆᐊᓕᖏᓐᓂᒃ ᐊᒻᒪᓗ 

ᒪᓕᒋᐊᓕᖕᒥᒃ 3 ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᐅᓪᓗᒥᒧᑦ. ᐃᓕᓴᖅᓯᓪᓗᑎᒃ ᐱᕐᔪᐊᖑᔪᑦ 

ᑭᖑᕙᕆᐊᖅᑎᑕᐅᔪᑦ ᐅᕝᕙᓘᓐᓃᑦ ᐅᐊᑦᑎᐊᕉᖅᑕᐅᔪᑦ ᐊᑐᓕᖅᑎᑦᑎᓇᓱᐊᖅᑎᓪᓗᒋᑦ ᓯᓚᐅᑉ 

ᐊᓯᔾᔨᖅᐊᓪᓕᐊᓂᕐᒧᑦ ᐊᕐᓇᐅᑎᖓᓐᓄᑦ ᐊᒻᒪᓗ ᐳᔫᖅᑎᑦᑎᓃᑦ ᐊᓂᕐᓂᖃᕐᓇᖅᑐᒧᑦ (GHG) ᐊᓂᐊᑎᑦᑎᓃᑦ 

ᐃᓄᐃᓴᒃᖠᒋᐊᕐᓂᒧᑦ ᖃᐅᔨᓴᕈᑎᖏᑦ ᐱᓕᕆᐊᒧᑦ ᐃᒪᐃᑐᐃᓐᓇᕆᐊᖃᕐᒪᑦ ᓇᓂᓯᓗᑎᒃ ᒪᓕᙱᓐᓂᕐᓂᒃ, 

ᐹᕙᓐᓈᓐᑯᑦ ᑲᔪᖏᓯᒪᔪᑦ ᓇᓗᓇᐃᔭᑦᑎᐊᕐᓗᓂᔾᔪᒃ ᐱᓕᕆᓂᐅᖏᓐᓇᖅᑐᓂᒃ ᐅᕚᕝᓗᓐᓃᑦ ᐸᕐᓇᐅᑎᓂᒃ 

ᐋᖅᑭᒃᓯᒪᔪᓂᒃ ᐳᔫᖅᑎᑦᑎᓃᑦ ᐊᓂᕐᓂᖃᕐᓇᖅᑐᒧᑦ ᐊᓂᐊᑎᑦᑎᓂᕐᒧᑦ ᑕᐃᑲᙵᑦ ᐱᓕᕆᕝᕕᐅᔪᒥᑦ.  

ᐃᒪᐃᖁᔨᔪᑦ ᐹᕙᓐᓛᓐᑯᑦ ᑐᓂᓯᓗᑎᒃ ᐅᓂᒃᑳᖏᓐᓂᒃ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 90 ᐅᓪᓗᐃᑦ 

ᐃᓗᐊᓂᑦ.  

 

ᐳᔪᕐᒥᒃ ᑲᒪᒋᔭᖃᖁᑎᖏᑦ 

ᕿᒥᕐᕈᓪᓗᑎᒃ ᐹᕙᓐᓚᓐᑯᑦ 2017 ᐊᕐᕌᒍᑕᒫᑦ ᖃᐅᔨᓴᐃᓐᓇᕐᓂᕐᒧᑦ ᐅᓂᒃᑳᖏᓐᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ (QIA) ᓇᓗᓇᐃᕆᑦᑎᐊᓚᐅᖅᐳᑦ ᐊᕐᕌᒍᑕᒫᑦ ᓄᓇᒧᑦ ᓯᐊᒻᒪᒃᑐᖅ 

ᐅᔪᖅ ᐅᖓᑕᐅᔾᔨᓯᒪᖕᒪᑦ ᓇᓚᐅᑦᑖᖅᑕᐅᓚᐅᖅᑐᑦ ᐃᓱᐊ ᖃᓄᐃᑦᑐᖃᓚᐅᖅᑳᖅᑎᓐᓇᒍ ᖁᕚᓯᖕᓂᖏᓐᓄᑦ ᑭᓯᐊᓂ 

ᐊᑕᐅᓯᖅ ᖃᐅᔨᓴᐃᓐᓇᕐᓂᖅᒧᑦ ᐃᓂᓂᑦ ᑕᐃᑲᓂ ᕿᙳᐊᓂᑦ ᐃᓄᐊᓂ 30 ᒦᑕᐃᑦ (m) ᐊᒻᒪᓗ 1000 m ᐃᒡᓗᒃᑐᑦ 

ᓯᓚᑖᓂᑦ ᐊᖅᑯᑎᑯᑖᒥᑦ. ᐃᓚᒃᑲᓐᓂᕐᓗᒍ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓇᓗᓇᐃᖅᓯᓚᐅᖅᑐᖅ 

ᐋᖅᑭᒃᓱᖅᑕᐅᙳᐊᖅᓯᒪᔪᑦ ᓇᓚᐅᑦᑖᖅᑕᐅᔾᔪᑏᑦ ᑕᐃᑲᓂ 2013 ᑭᖑᓪᓕᖅᐹᒥᒃ ᐊᕙᑎᒧᑦ ᐊᒃᑐᖅᑕᐅᓂᕐᓂᖏᓐᓄᑦ 

ᐅᓂᒃᑳᑦ (FEIS) ᐃᓚᒋᐊᕈᑏᑦ ᑕᕝᕗᖓ ᐱᒋᐊᕐᓂᓄᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᖅ (ERP) ᓄᓘᔭᕐᓂ 

ᓴᕕᒃᓴᕐᓂᐊᕐᕕᖕᒧᑦ ᑐᖓᐅᑦᑎᓯᒪᖕᒪᑕ ᐳᔪᕐᒧᑦ ᖁᕝᕙᓯᖕᓂᖏᓐᓂᒃ. ᑕᐃᒪᐃᒃᑲᓗᐊᖅᑎᓪᓗᒍ ᐹᕙᓐᓛᓐᑯᑦ 

ᓇᓗᓇᐃᖅᓯᓚᐅᖅᑐᑦ ᑕᒪᒃᑯᐊ ᐅᖓᑕᐅᔾᔨᓃᑦ ᓴᖅᑭᓚᐅᖅᑐ ᐳᔪᕐᒧᑦ ᐱᓗᐊᔾᔭᐃᒃᑯᑎᓂᒃ ᐊᑐᖃᓗᐊᖅᑎᓪᓗᒋᑦ ᐃᒥᒃᒥᒃ 

ᐊᒻᒪᓗ ᐴᔫᕐᓗᒃᑎᑦᑎᔾᔭᐃᒃᑯᑎᓂᒃ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓇᓗᓇᐃᖅᓯᓚᐅᖅᑐᑦ ᐊᖏᓂᖓ ᐳᔫᑉ 

ᑐᑉᐸᓪᓕᐊᓂᖓ ᑕᓯᕐᓄᑦ ᓯᐊᒻᒪᒃᐸᓪᓕᐊᔪᖅ ᐊᕙᑎᖓᓄᑦ ᐊᒃᑐᐊᓪᓚᕆᒃᖢᓂ ᐳᔪᕐᒧᑦ ᐊᒻᒪᓗ ᑰᕈᔪᒃᑕᐅᕙᒃᑐᑦ 

ᖃᓂᒋᔭᖏᓐᓂᑦ ᓄᓇᓂ ᖃᐅᔨᒪᔭᐅᙱᒻᒪᑦ, ᐊᒻᒪᓗ ᑐᓴᐅᒪᔾᔪᑎᑕᖃᙱᒻᒪ ᐊᑐᐃᓐᓇᐅᔪᓂᒃ ᐊᒃᑐᐊᔪᓂᒃ ᖃᓄᖅ ᐳᔪᖅ 

ᐊᖏᒡᓕᒋᐊᑐᐃᓐᓇᕆᐊᖃᕐᓂᖏᓐᓂᒃ ᑯᕝᕙᓯᖕᓂᖏᑦ ᐊᒻᒪᓗ ᐊᑐᕐᓂᑦ ᐳᔫᓗᐊᖅᑎᑦᑎᔾᔭᐃᒃᑯᑎᓂᒃ 

ᖃᓄᐃᓕᖅᑎᑦᑎᔪᓐᓇᕐᒪᒡᖓᑦ ᐃᒥᐅᑉ ᐃᖅᑲᖓᓂᒃ ᐃᓱᖅᓯᕙᓪᓕᐊᓂᖓᓂᒃ ᐊᒻᒪᓗ ᐊᒃᑐᐃᓂᖓ ᐃᒦᑦ ᐆᒪᔪᓖᑦ 



 

 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᒪᒃᐱᖅᑐᒐᖅ 3 ᐅᑯᓇᖓᑦ 13 

ᖃᓂᒋᔮᒍᑦ ᐊᖅᑐᑎᑯᑖᑉ ᐊᒻᒪᓗ ᕕᓕᑉ ᑰᕈᑯᓗᐊᓂᑦ. ᐃᓚᒃᑲᓐᓂᕐᓗᒍ,ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᓂᓪᓕᐅᑎᖃᓚᐅᖅᑐᑦ ᐹᕙᓐᓛᓐᑯᑦ 2017 ᐊᕐᕌᒍᑕᒫᒧᑦ ᐅᓂᒃᑳᖏᑦ ᑐᓂᓯᓚᐅᙱᒻᒪᑕ ᑐᓴᐅᒪᔾᔪᑎᒃᓴᓂᒃ 

ᐊᖏᓂᓪᓗᐊᖓᓂᒃ ᐳᔫᑉ ᓯᐊᒻᒪᒃᐊᓪᓕᐊᔪᓂᒃ ᐃᒥᐅᑉ ᐊᕙᑎᖓᓄᑦ ᐅᕝᕙᓘᓐᓃᑦ ᐊᒃᑐᐃᓂᕆᓇᔭᖅᑕᖓᓄᑦ.  

ᐃᒪᐃᖁᔨᓂᖓᑦ 2: ᑲᑎᒪᔩᑦ ᐃᒪᐃᓕᖓᑎᑦᑎᔪᑦ ᐹᕙᓐᓛᓐᑯᑦ ᐋᖅᒋᐊᕆᓗᑎᒃ ᐳᔪᕐᒧᑦ ᐋᖅᑭᒃᓱᖅᑕᐅᙳᐊᖅᓯᒪᔪᑦ 

ᓇᓚᐅᑦᑖᖅᑕᐅᔾᔪᑏᑦ ᑐᓂᔭᐅᓯᒪᔪᑦ ᐃᓗᐊᓂᑦ ᑕᐃᑲᓂ 2013 ᑭᖑᓪᓕᖅᐹᒥᒃ ᐊᕙᑎᒧᑦ ᐊᒃᑐᖅᑕᐅᓂᕐᓂᖏᓐᓄᑦ 

ᐅᓂᒃᑳᑦ (FEIS) ᐃᓚᒋᐊᕈᑏᑦ ᑕᕝᕗᖓ ᐱᒋᐊᕐᓂᓄᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᖅ (ERP) 

ᓄᓘᔭᓄᓘᔭᕐᓂᕐᓂ ᓴᕕᒃᓴᕐᓂᐊᕐᕕᖕᒧᑦ ᑎᑎᖅᑲᖁᑎᖏᑦ ᑲᑎᖅᓱᖅᑕᐅᓯᒪᔪᑦ ᐱᓕᕆᕝᕕᐅᔪᓕᒫᒥᑦ 

ᖃᐅᔨᓴᐃᓐᓇᕈᑎᓄᑦ ᐱᓕᕆᐊᑦ ᐅᓪᓗᒥᒧᑦ ᐊᒻᒪᓗ ᖃᐅᔨᓴᒃᑲᓐᓂᕐᓗᑎᒃ ᐊᒃᑐᐃᓂᐅᑐᐃᓐᓇᕆᐊᓕᖕᓂᒃ ᐳᔪᕐᒥᑦ 

ᑕᒪᒃᑯᓄᖓ ᐃᒥᕐᒦᑦᑐᑦ ᐱᕙᓪᓕᐊᓂᐊᖅᑐᖅ ᐊᕙᑎᖏᑦ ᑐᑭᓯᑦᑎᐊᖁᓪᓗᒋᑦ ᑲᔪᓰᓐᓇᕐᓂᐊᖅᑐᓂᒃ ᐅᔪᕐᒧᑦ 

ᑲᒪᓇᓱᐊᕈᑎᖏᑦ ᐃᓕᕆᕝᕕᐅᔪᒥᑦ. ᐃᓚᒃᑲᓐᓂᕐᓗᒍ, ᐱᓇᔪᒃᑐᓄᑦ ᑐᕌᕆᐊᖁᔭᐅᕗᑦ ᐊᑐᓕᖅᑎᑦᑎᓗᑎᒃ 

ᐊᑯᓂᐅᔪᒧᑦ ᖃᐅᔨᓴᐃᓐᓇᕈᑎᒃᓴᓂᒃ ᐳᔪᕐᒧᑦ ᐊᒻᒪᓗ ᓇᓗᓇᐃᑦᑎᐊᕐᓗᒋᑦ ᑲᐅᔨᓴᕈᑎᖏᑦ ᑕᐃᒪᐃᑐᐃᓐᓇᕆᐊᓖᑦ 

ᐃᒥᐅᑉ ᐃᖅᑲᖓᓂᒃ ᐃᓱᖅᓯᕙᓪᓕᐊᓂᖓᓂᒃ ᓯᐊᒻᒪᒃᐸᓪᓕᐊᔪᑦ, ᐊᒃᑐᐃᓃᑦ ᐃᒥᐅ ᐱᐅᓂᕆᔭᖓᓂᒃ, ᐊᒃᑐᐃᓃ 

ᐃᒥᕐᓂᒃ ᐆᒪᔪᓕᖕᓂᑦ ᐃᖃᓗᖃᓲᓄᑦ ᑰᖕᓂᑦ ᐊᒻᒪᓗ ᑕᓯᕐᓂᑦ ᐊᖅᑯᑎᑯᑖᑉ ᖃᓂᒋᔭᖏᑦ (ᐃᓚᐅᓪᓗᓂ ᐱᓕᑉ 

ᑰᕈᑯᓗᐊᓂᑦ), ᐊᒻᒪᓗ ᑕᕆᐅᑉ ᐊᕙᑎᖓᑦ ᑕᐅᖕᓇ ᑰᕈᑯᓗᑉ ᑰᒡᕕᒋᔭᖓ.  

ᐃᒪᐃᖁᔨᔪᑦ ᐹᕙᓐᓛᓐᑯᑦ ᐅᓂᒃᑳᕐᓗᑎᒃ ᐊᑐᓕᖅᑎᕈᑎᒥᖕᓄᑦ ᑕᒪᒃᑯᓄᖓ ᐱᓇᔪᒃᑐᐃᑦ 2018 ᐊᕐᕌᒍᑕᒫᑦ 

ᐅᓂᒃᑳᖏᓐᓄᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ.  

ᐃᒪᐃᖁᔨᓂᖓᑦ 3: ᑲᑎᒪᔩᑦ ᐃᒪᐃᖁᔨᔪᑦ ᐹᕙᓐᓛᓐᑯᓐᓂᑦ ᐋᖅᑭᒋᐊᕆᓗᑎᒃ ᐳᔪᕐᒧᑦ ᓄᓇᙳᐊᓄᑦ 

ᓇᓗᓇᐃᖅᑕᐅᓯᒪᔪᑦ ᐋᖅᑭᒃᓱᖅᓯᒪᔭᖏᓐᓂᒃ ᐊᑐᕐᓗᑎᒃ ᒫᓐᓇ ᐳᔪᕐᒧᑦ ᑲᑎᖅᓱᐃᕝᕕᖏᑦ ᑎᑎᖅᑲᖁᑎᓄᑦ ᐊᒻᒪᓗ 

ᐋᖅᑭᒋᐊᕐᓗᓂᔾᔪᒃ ᐊᑐᖅᑐᑦ ᐅᔪᕐᒧᑦ ᑲᒪᒋᔾᔪᑎᖏᑦ ᐊᒻᒪᓗ ᐊᖅᑯᑎᒧᑦ ᑲᒪᔾᔪᑎᖏᑦ ᐊᕐᓇᐅᑏᑦ ᐃᓚᐅᑎᑦᑎᓗᑎᒃ 

“ᓇᓗᓇᐃᓪᓚᖕᒃᓯᒪᔪᓂᒃ ᐋᖅᑭᒋᐊᕐᓯᓂᕐᒧᑦ ᑲᒪᔾᔪᑏᑦ” ᐊᑐᓕᖅᑎᑕᐅᓗᑎᒃ ᖃᐅᔨᓴᐃᓐᓇᖅᑕᐅᓂᑦᑕ 

ᓇᐅᑦᑎᖅᓱᖅᑕᐅᓂᖏᓐᓄᑦ ᖃᐅᔨᒃᐸᑕ ᑕᒪᓐᓇ ᐳᔪᖅ ᓯᐊᒻᒪᒃᐊᓪᓕᐊᔪᖅ ᐱᓕᕆᐊᒥᑦ ᐊᖏᓂᖅᓴᐅᓂᖓᓂᑦ 

ᑕᐃᑲᙵᑦ ᓯᕗᓪᓕᖅᐹᒥᒃ ᓇᓚᐅᑦᑖᖅᑕᐅᓂᕆᓚᐅᖅᑕᖏᓐᓂᒃ.  

ᐃᒪᐃᖁᔨᔪᑦ ᐹᕙᓐᓛᓐᑯᓐᓂᑦ ᓇᓗᓇᐃᕐᓗᒋᑦ ᐋᖅᑭᒋᐊᖅᑐᑦ ᐳᔪᕐᒧᑦ ᓄᓇᙳᐊᓄᑦ ᓇᓗᓇᐃᖅᑕᐅᓯᒪᔪᑦ 

ᐋᖅᑭᒃᓱᖅᓯᒪᔭᖏᓐᓂᒃ ᐃᓗᐊᓂᑦ ᐱᓇᔪᒃᑐᐃᑦ 2018 ᐊᕐᕌᒍᑕᒫᑦ ᐅᓂᒃᑳᖏᓐᓄᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ. 

 

ᓂᐱᒧᑦ ᐊᒻᒪᓗ ᐊᐅᓚᖃᑦᑕᕐᓂᕐᒧᑦ ᖃᐅᔨᓴᐃᓐᓇᕐᓂᖅ 

ᒪᓕᒋᐊᓕᒃ 14, ᑕᐃᑲᓂ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂᑦ ᐃᒪᐃᖁᔨᓯᒪᖕᒪᑦ ᐹᕙᓐᓈᓐᑯᑦ ᐱᓕᕆᓗᑎᒃ ᓂᐱᒧᑦ 

ᐊᒻᒪᓗ ᐊᐅᓚᖃᑦᑕᕐᓂᕐᒧᑦ ᖃᐅᔨᓴᐃᓐᓇᕐᓗᑎᒃ ᐱᓕᕆᕝᕕᐅᔪᒥᑦ ᓇᔪᖅᑕᐅᔪᒥᑦ ᑕᐃᒪᙵᓕᒫᖅ ᐱᓕᕆᕝᕕᐅᔪᒥᑦ, 

ᐱᓗᐊᖅᑐᒥᒃ ᐊᐅᔭᒃᑯᑦ ᐊᒻᒪᓗ ᐅᑭᐅᒃᑯᑦ. ᑕᐃᑲᓂ ᐹᕙᓐᓚᓐᑯᑦ 2017 ᐊᕐᕌᒍᑕᒫᑦ ᖃᐅᔨᓴᐃᓐᓇᕐᓂᕐᒧᑦ ᐅᓂᒃᑳᖏᓐᓂᒃ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, ᐱᓇᔪᒃᑐᓄᑦ ᐅᖃᓚᐅᕐᒪᑕ ᑕᐃᑲᓂ ᔫᓂ 2017−ᒥᑦ, ᐊᑕᐅᓯᖅ (1) ᐃᒡᓗᕈᓯᖅ 

ᐅᔭᕋᖕᓂᐊᕐᒥᖕᒥᑦ ᐊᒻᒪᓗ ᒪᕐᕉᒃ (2) ᐃᒡᓗᕈᓰᒃ ᕿᙳᐊᓂᑦ ᖃᐅᔨᓴᖅᑕᐅᓚᐅᖅᑐᑦ ᓂᐱᒧᑦ ᐊᒻᒪᓗ ᐊᐅᓚᖃᑦᑕᕐᓂᕐᒧᑦ 

ᖁᕝᕙᓯᖕᓂᖏᓐᓂᒃ. ᐹᕙᓐᓈᓐᑯᑦ ᐅᖃᒃᑲᓐᓂᓚᐅᖅᑐᑦ ᐱᖁᑏᑦ ᐃᖏᕐᕋᑎᑦᐊᖏᓐᓂᖏᓐᓄᑦ ᐊᒻᒪᓗ ᐊᑐᐃᓐᓇᐅᓂᖏᓐᓄᑦ 

ᐱᓇᐃᓗᑕᐃᑦ ᐱᐊᓂᒃᑕᐅᔪᓐᓇᓚᐅᙱᒻᒪᑕ ᐃᓱᓕᓚᐅᖅᑎᓐᓇᒍ 2017 ᐱᓕᕆᔪᓐᓇᓚᐅᙱᒻᒪᑕ ᐋᖅᑭᒃᓯᒪᔪᒧᑦ ᐅᑭᐅᕐᒧᑦ 

ᖃᐅᔨᓴᖅᑕᐅᓚᐅᖅᑐᑦ ᓂᐱᒧᑦ ᐊᒻᒪᓗ ᐊᐅᓚᖃᑦᑕᕐᓂᕐᒧᑦ ᖃᐅᔨᓴᐃᓐᓇᖁᑎᖏᓐᓂᒃ 2017−ᖑᑎᓪᓗᒍ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 2017 ᑲᑎᒪᔩᑦ ᐃᒪᐃᖁᔨᓂᖓᑦ #5, ᓇᓗᓇᐃᓪᓚᕆᒃᖢᓂᔾᔪᒃ ᐃᒪᐃᖁᔨᓚᐅᖅᑐᑦ 

ᐹᕙᓐᓛᓐᑯᑦ ᐱᐅᓯᒋᐊᓕᓗᑎᒃ ᓂᐱᒧᑦ ᐊᒻᒪᓗ ᐊᐅᓚᖃᑦᑕᕐᓂᕐᒧᑦ ᖃᐅᔨᓴᐃᓐᓇᕐᓕᕐᒧᑦ ᐱᓕᕆᐊᖏᓐᓂᒃ ᐊᑕᖏᕐᓗᒍ 

ᐱᓕᕆᕝᕕᐅᔪᑦ; ᑭᓯᐊᓂᓕ, ᒫᓐᓇ ᐅᓂᒃᑳᓕᐅᕐᓂᖏᓐᓂᑦ ᐊᕐᕌᒍᒥᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᓇᓗᓇᐃᖅᓯᓚᐅᖅᑐᑦ ᐃᒪᐃᖁᔨᔾᔪᑎᖏᑦ ᐊᓯᔾᔨᖅᓯᒪᓕᖅᑐᑦ ᓂᐱᒧᑦ ᐊᒻᒪᓗ ᐊᐅᓚᖃᑦᑕᕐᓂᕐᒧᑦ ᖃᐅᔨᓴᐃᓐᓇᕈᑎᓄᑦ 

ᐱᓕᐊᖏᑦ ᓱᓕ ᐊᑐᓕᖅᑎᑕᓪᓚᕆᒃᓯᒪᙱᒻᒪᑕ ᐊᒻᒪᓗ ᑎᑎᖅᑲᖁᑎᖃᑦᑎᐊᖏᓪᖢᑎᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐊᐱᖅᑯᑎᖃᒃᑲᓐᓂᓚᐅᕐᒥᔪᑦ ᑕᐃᒪᐃᓪᓚᑦᑖᖃᓗᐊᕐᒪᖔᑦ ᐹᕙᓐᓛᓐᑯᑦ ᖃᐅᔨᔭᖏᑦ ᐊᒃᑐᐊᔪᑦ 

ᐊᐅᔭᒃᑯᑦ/ᐅᑭᐅᒃᑯᑦ ᓂᐱᒧᑦ/ᐊᐅᓚᖃᑦᑕᕐᓂᕐᒧᑦ ᖁᕝᕙᓯᒍᓐᓇᕐᓂᖏᑦ ᓇᓕᐊᖕᓄᑦ ᒪᕐᕉᖕᓄᑦ (2) ᐱᓕᕆᕝᕕᐅᔪᑦ 

ᓇᓗᓇᐃᖅᑕᐅᓯᒪᔪᑦ 2017 ᐊᕐᕌᒍᑕᒫᑦ ᐅᓂᒃᑳᓂᑦ ᐃᒪᐃᓐᓂᖓᓄᑦ ᒥᑭᓐᓂᖏᓐᓄᑦ ᖃᐅᔨᓴᕐᕕᐅᔪᑦ (ᐅᔭᕋᖕᓂᐊᕐᕕᒃ = 

1; ᕿᙳᐊ = 2) ᐊᒻᒪᓗ ᐃᓱᒋᔭᖃᑦᑎᐊᖅᓯᒪᙱᓗᐊᕐᒪᑕ ᐊᐅᔭᒃᑯᑦ/ᐅᑭᐅᒃᑯᑦ ᐊᓯᔾᔨᖃᑦᑕᕐᓂᖏᑦ 

ᓂᐱᒧᑦ/ᐊᐅᓚᖃᑦᑕᕐᓂᕐᒧᑦ ᖁᕝᕙᓯᒍᓐᓇᕐᓂᖏᑦ ᐊᐅᔭᓂᓗᒃᑖᖅ ᐱᓕᕆᕝᕕᐅᔪᓂᑦ.  



 

 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᒪᒃᐱᖅᑐᒐᖅ 4 ᐅᑯᓇᖓᑦ 13 

ᐃᒪᐃᖁᔨᓂᖓᑦ 4: ᑲᑎᒪᔩᑦ ᐃᒪᐃᖁᔨᔪᑦ ᐹᕙᓐᓛᓐᑐᖅ ᐋᖅᑭᓱᐃᓗᑎᒃ ᐱᓕᕆᔾᔪᑎᒋᓂᐊᖅᑕᒥᖕᓂᒃ 

ᐸᕐᓇᐅᑎᓂᒃ ᒪᓕᖁᓪᓗᒋᑦ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᐊᑐᕆᐊᓕᖏᓐᓂᒃ ᐊᒻᒪᓗ ᒪᓕᒋᐊᓕᖕᒥᒃ 

14 ᐱᐅᓯᒋᐊᕆᓂᕐᒧᑦ ᓂᐱᒧᑦ ᐊᒻᒪᓗ ᐊᐅᓚᖃᑦᑕᕐᓂᕐᒧᑦ ᖃᐅᔨᓴᐃᓐᓇᕈᑎᖏᓐᓂᒃ ᐱᓕᕆᕝᕕᐅᔪᒥᑦ ᐊᑐᕐᓗᑎᒃ 

ᐊᐅᔭᒃᑯᑦ/ᐅᑭᐅᒃᑯᑦ ᖃᐅᔨᓴᐅᕈᑎᖃᖅᐸᒡᓗᑎ ᐊᒻᒪᓗ ᐊᖏᓂᖅᓴᒥᒃ ᖃᐅᔨᓴᐅᕈᑎᖃᖅᐸᒡᓗᑎᒃ ᐊᒻᒪᓗ 

ᐊᑯᓚᐃᓐᓂᖏᑦ ᖃᐅᔨᓴᐃᓐᓇᕈᑏᑦ ᓂᐱᒧᑦ ᐊᒻᒪᓗ ᐊᐅᓚᖃᑦᑕᕐᓂᕐᒧᑦ ᖁᕝᕙᒍᓐᓇᕐᓂᖏᑦ, ᐱᓗᐊᖅᑐᒥᒃ 

ᐅᔭᕋᖕᓂᐊᕐᕕᐅᔪᒥᑦ ᐊᒻᒪᓗ ᕿᙳᐊᓂᑦ ᓇᔪᒐᕆᔭᐅᔪᓂᑦ ᐃᒡᓗᓂᑦ. ᐱᓕᕆᔾᔪᑎᒋᓂᐊᖅᑕᒥᖕᓂᒃ ᐸᕐᓇᐅᑎᓂᒃ 

ᓇᓗᓇᐃᐱᓯᒪᓗᓂ ᖃᐅᔨᓴᐃᓃᑦ ᐋᖅᑭᒃᑕᐅᓯᒪᔪᑦ ᓴᓇᒪᔭᐅᓂᖏᑦ ᐃᒪᐃᑦᑎᐊᖁᓪᓗᒋᑦ ᓂᐱᒧᑦ ᐊᒻᒪᓗ 

ᐊᐅᓚᖃᑦᑕᕐᓂᕐᒧᑦ ᖁᕝᕙᒍᓐᓇᕐᓂᖏᑦ ᑲᔪᓯᓗᑎᒃ ᖃᐅᔨᓴᐃᓐᓇᖅᑕᐅᓗᑎᒃ ᐱᓕᕆᕝᕕᓕᒫᒥᑦ ᐊᒻᒪᓗ 

ᐊᑦᑕᕐᓇᖅᑕᐃᓕᒪᓂᖏᑦ ᐃᖅᑲᓇᐃᔭᖅᑎᖏᑕ ᑕᐃᒪᐃᖏᓐᓇᖅᑎᑕᐅᓗᑎᒃ ᐃᒪᐃᑦᑐᖃᑲᓪᓚᖕᓂᖅᐸᖅ 

ᖄᒃᑲᓐᓂᐊᖑᑦ ᐱᖁᑏᑦ ᓈᒻᒪᓈᙱᓴᖕᓂᕈᑎᒃ ᓯᕗᓂᒃᓴᑦᑎᓐᓂᑦ. ᐹᕙᓪᓛᓐᑯᑦ ᑐᓂᓯᔭᕆᐊᖃᕆᕗᑦ 

ᖃᐅᓴᕈᑎᕕᓂᖏᓐᓂᒃ ᓇᓗᓇᐃᔭᑦᑎᐊᖅᓯᒪᓗᑎᒃ ᕿᒥᕐᕈᓂᕕᓂᖏᓐᓂᒃ ᐊᐅᔭᒃᑯᑦ/ᐅᑭᐅᒃᑯᑦ ᐊᔾᔨᒌᔾᔪᑎᓂᒃ 

ᑕᒪᒃᑯᓄᖓ ᓂᐱᒧᑦ ᐊᒻᒪᓗ ᐊᐅᓚᖃᑦᑕᕐᓂᕐᒧᑦ ᖁᕝᕙᒍᓐᓇᕐᓂᖏᑦ (ᐊᐅᔭᒃᑯᑦ ᐊᒻᒪᓗ ᐅᑭᐅᒃᑯᑦ) ᐊᒻᒪᓗ 

ᐅᖃᐅᓯᒃᓴᖏᑦ ᓇᓗᓇᐃᖅᓯᔾᔪᑕᐅᔪᑦ ᐊᔾᔨᒌᙱᔾᔪᑎᓄᑦ (ᐱᑕᖃᕈᓂ) ᐃᖅᑲᓇᐃᔭᖅᑏ 

ᖃᓄᐃᙱᑦᑎᐊᕐᓂᕆᔭᖏᓐᓄᑦ ᐊᒻᒪᓗ ᐊᑦᑕᕐᓇᖅᑕᐅᓕᒪᔾᔪᑎᖏᓐᓄᑦ ᐱᓕᕆᕝᕕᐅᔪᒥᑦ.  

ᐃᒪᐃᖁᔨᔪᑦ ᑕᒪᓐᓇ ᐱᓕᕆᓂᐊᕐᓂᕐᒧᑦ ᐸᕐᓇᐅᑏᑦ ᑐᓂᔭᐅᔭᕆᐊᓖᑦ 30 ᐅᓪᓗᑦ ᐱᓚᐅᖅᑎᓪᓗᒋᑦ ᑲᑎᒪᔩᑦ 

ᐃᒪᐃᖁᔨᓂᖏᓐᓄᑦ. 

 

ᑕᓯᕐᓂᒃ ᖃᐅᔨᓴᐃᓐᓇᕐᓂᖅ 

ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂᑦ ᐊᑐᕆᐊᓕᖏᓐᓂᑦ ᐊᒻᒪᓗ ᒪᓕᒋᐊᓕᖕᒥᒃ 23 ᐃᒪᐃᖁᔨᓯᒪᖕᒪᑦ ᐹᕙᓐᓛᓐᑯᑦ 

ᐋᖅᑭᒃᓱᐃᓗᑎᒃ ᐊᒻᒪᓗ ᐊᑐᓕᖅᑎᑦᑎᓗᑎᒃ ᑕᓯᕐᓂᒃ ᖃᐅᔨᓴᐃᓐᓇᕐᓂᕐᓂᒃ ᐊᒻᒪᓗ ᑲᒪᒋᓂᕐᒧᑦ ᐸᕐᓇᐅᑏᑦ 

ᖃᐅᔨᓴᐃᓐᓇᖁᓪᓗᒋᑦ, ᑕᐃᒪᐃᖁᓇᒋᑦ ᐊᒻᒪᓗ/ᐅᕝᕙᓘᓐᓃᑦ ᒥᑎᒡᓕᒋᐊᖅᓯᒪᖁᓪᓗᒋᑦ ᐊᒃᑐᐃᓂᐅᑐᐃᓐᓇᕿᐊᓖᑦ 

ᐱᓕᕆᓂᕐᒥᑦ ᑕᓯᕐᓄᑦ ᐃᓄᐊᓂᑦ ᐃᓕᕆᓂᐅᑉ ᖃᓂᒋᔭᖓᓂᑦ. ᑕᐃᑲᓂᑦ 2017 ᐊᕐᕌᒍᑕᒫᑦ ᖃᐅᔨᓴᐃᓐᓇᕐᓂᕐᒧᑦ 

ᐅᓂᒃᑳᓂᒃ, ᐹᕙᓐᓛᓐᑯᑦ ᓇᓗᓇᐱᕆᓚᐅᖅᑐᑦ ᖃᐅᔨᓇᓱᒍᑎᒥᒃ ᑕᓯᕐᓂᒃ ᖃᐃᔨᓴᐃᓐᓇᕈᑎᓂᒃ ᐱᓕᕆᐊᓴᒥᒃ 

ᐊᑐᓕᖅᑎᑦᑎᓯᒪᔪᑦ, ᐊᒻᒪᓗ ᓇᓗᓇᐃᖅᑕᐅᓪᓚᕆᒃᓯᒪᓪᓗᓂ ᐃᓚᐅᑎᑦᑎᓂᖓᓄᑦ ᐋᖅᑭᒃᓯᓂᕐᒥᒃ ᐃᒃᑲᑦᑐᓂᑦ ᑕᓯᕐᓂᒃ 

ᐃᑎᖅᓯᓯᒪᔪᓂᒃ ᐊᓯᔾᔨᐅᑕᐅᓲᓂᒃ ᐊᒃᑕᕐᕕᖁᑎᖓᓂᑦ. ᐹᕙᓐᓛᓐᑯᑦ ᓇᓗᓇᐃᕆᒃᑲᓐᓂᒃᓚᐅᖅᑐᑦ ᑕᓯᕐᓂᒃ ᓇᓂᓯᓚᐅᖅᑐᖅ 

ᐊᒻᒪᓗ ᖃᐅᔨᓴᕐᖢᑎᒃ ᐱᖓᓱᓂᒃ (3) ᖃᐅᔨᓴᐃᓐᓇᖅᑕᐅᓂᕐᒧᑦ ᐃᑎᖅᓯᔭᐅᓪᓗᑎᒃ ᑰᒃᑕᐅᔪᓐᓇᕐᓗᑎᒃ ᐊᒻᒪᓗ ᐊᑕᐅᓯᕐᒥᒃ 

(1) ᖃᐃᔨᓴᐃᓐᓇᕐᓂᕐᒧᑦ ᐃᓂᖃᖢᓕᔨ ᐃᑎᖅᓯᓯᒪᔪᓂᒃ ᐊᓯᔾᔨᐅᑕᐅᓲᓂᒃ ᐊᒃᑕᕐᕕᖁᑎᖓᓂᑦ. ᑕᐃᒪᐃᒃᑲᓗᐊᖅᑎᓪᓗᒍ 

2017 ᐊᕐᕌᒍᑕᒫᑦ ᖃᐅᔨᓴᐃᓐᓇᕐᓂᕐᒧᑦ ᐅᓂᒃᑳᓂᒃ ᓇᓗᓇᐃᖅᑕᐅᓯᒪᔪᖅ ᐊᑕᖏᖅᖢᖏᑦ ᐱᓕᕆᐅᓇᓱᖕᓂᖏᑦ 

ᐱᓇᔪᒃᑐᓄᑦ ᐊᑐᓕᖅᑎᑦᑎᓇᓱᒃᖢᑎᒃ ᑕᓯᕐᓂᒃ ᖃᐅᔨᓴᐃᓐᓇᕈᑎᒧᑦ ᐱᓕᕆᐊᓂᒃ ᖃᓂᖏᔭᖏᓐᓂᒃ ᐊᒃᑕᕐᕕᐅᑉ, ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᒪᐃᖁᔨᔪᑦ ᐱᓇᔪᒃᑐᓄᑦ ᑲᔪᓰᓐᓇᕐᓗᑎᒃ ᐋᖅᑭᒃᓱᐃᓗᑎᒃ ᐱᓕᕆᕝᕕᐅᔪᓕᒫᒥᑦ ᑕᓯᕐᓂᒃ 

ᖃᐅᔨᓴᐃᓐᓇᕈᑎᓂᒃ ᐊᒻᒪᓗ ᑲᒪᒋᔭᖃᕈᑎᓂᒃ ᐸᕐᓇᐅᑎᓂᒃ ᖃᐅᔨᓴᐃᓐᓇᕐᓂᕐᒧᑦ, ᑕᐃᒪᐃᑦᑎᑦᑎᑕᐃᓕᓂᕐᒧᑦ 

ᐊᒻᒪᓗ/ᐅᕝᕙᓘᓐᓃᑦ ᒥᑎᒡᓕᒋᐊᖅᓯᒪᖁᓪᓗᒋᑦ ᐊᒃᑐᐃᓂᐅᑐᐃᓐᓇᕆᐊᓖᑦ ᐱᓕᕆᕝᕕᖕᒥᑦ ᑕᓯᕐᓄᑦ ᓄᓇᖁᑎᐊᓂᑦ 

ᐱᓕᕆᕝᕕᐅᔫᑉ.  

ᐃᒪᐃᖁᔨᓂᖓᑦ 5: ᑲᑎᒪᔩᑦ ᐃᒪᐃᖁᔨᔪᑦ ᐹᕙᓐᓛᓐᑯᑦ ᐊᑐᓕᖅᑎᑦᑎᓗᑎᒃ ᑕᐃᒪᐃᙱᓐᓇᖅᑐᓂᒃ 

ᐱᓕᕆᕝᕕᓕᒫᓂᑦ ᑕᓯᕐᓂᒃ ᖃᐅᔨᓴᐃᓐᓇᕈᑎᓂᒃ ᐱᓕᕆᐊᓂᒃ ᑲᒪᒋᔭᖃᖅᑐᑦ ᐱᒻᒪᕆᐅᔪᓂᒃ ᐱᓕᕆᐊᑉ 

ᐃᒡᓗᕐᔪᐊᖏᓐᓄᑦ ᐅᖓᑖᓂᑦ ᐊᒃᑕᕐᕕᐅᑉ, ᐊᒃᑐᐃᑐᐃᓐᓇᕆᐊᓕᖕᓂᒃ ᑕᓯᕈᔪᖕᓂᒃ. ᐹᕙᓐᓛᓐᑯᑦ 

ᐋᖅᑭᒃᓯᔭᕆᐊᖃᖅᑐᖅ ᑕᓯᕐᓂᒃ ᖃᐅᔨᓴᐃᓐᓇᕈᑎᓂᒃ ᐊᒻᒪᓗ ᑲᒪᒋᔭᖃᕈᑎᓂᒃ ᐸᕐᓇᐅᑎᓂᒃ 

ᖃᐅᔨᓴᐃᓐᓇᕐᓂᕐᒧᑦ, ᑕᐃᒪᐃᑦᑎᑦᑎᑕᐃᓕᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ ᒥᑎᒡᓕᒋᐊᖅᓯᒪᖁᓪᓗᒋᑦ 

ᐊᒃᑐᐃᓂᐅᑐᐃᓐᓇᕆᐊᓖᑦ ᐊᔾᔨᒌᖏᑦᑐᓂ ᐱᓕᕆᐊᓂᑦ ᐃᒡᓗᕐᔪᐊᓂᑦ ᑕᒪᒃᑯᓄᖓ ᑕᓯᕈᔪᖕᓂᑦ ᓄᓇᖁᑎᐊᓂᑦ 

ᐱᓕᕆᕝᕕᐅᔫᑉ, ᓇᓗᓇᐃᖅᑕᐅᓯᒪᓪᓗᓂ ᓄᓇᐅᑉ ᖄᖓᓃᑦᑐᑦ ᐃᒪᐃᑦ ᐊᒻᒪᓗ ᐃᒪᕐᒥᐅᑕᐃᑦ ᐆᒪᓂᖃᕐᕕᖏᓐᓄᑦ 

ᑲᒪᒋᔭᖃᕐᓂᕐᒧᑦ ᐸᕐᓇᐅᑎᖏᓐᓂᑦ ᐊᖏᖅᑕᐅᓯᒪᔪᓂᑦ ᓄᓇᕗᑦ ᐃᒥᓕᕆᔨᑦ ᑲᑎᒪᔨᓗᒃᑯᖏᓐᓄᑦ (NWB). 

ᐃᒪᐃᖁᔨᔪᑦ ᐹᕙᓐᓛᓐᑯᑦ ᑐᓂᓯᓗᑎᒃ ᐅᓪᓗᒥᒨᖓᔪᓂᒃ ᒪᓕᖕᓂᖏᓐᓄᑦ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂᑦ 

ᐊᑐᕆᐊᓕᖏᓐᓂᑦ ᐊᒻᒪᓗ ᒪᓕᒋᐊᓕᖕᒥᒃ 23 ᑕᐃᑲᓂ 2018 ᐊᕐᕌᒍᑕᒫᑦ ᐅᓂᒃᑳᓂᑦ ᑕᐃᑯᖓ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. 

ᒪᒃᐱᖅᑐᒐᖅ 5 ᐅᑯᓇᖓᑦ 13 

ᓄᓇᐅᑉ ᐃᑭᐊᖓᓃᑦᑐᖅ ᖁᐊᖑᐃᓐᓇᐅᔭᓲᑉ ᐱᐅᔪᓐᓃᖅᐸᓪᓕᐊᓂᖓ 

ᐹᕙᓐᓛᓐᑯᑦ ᐃᒪᐃᑦᑕᕆᐊᖃᖅᑐᑦ ᒪᓕᒃᖢᑎᒃ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂᑦ ᐊᑐᕆᐊᓕᖏᓐᓂᑦ ᐊᒻᒪᓗ 

ᒪᓕᒋᐊᓕᖕᒥᒃ 28 ᖃᐅᔨᓴᐃᓐᓇᖁᓪᓗᒋᑦ ᐱᓕᕆᕝᕕᐅᑉ ᐊᒃᑐᐃᓂᖏᑦ ᑕᒪᑐᒧᖓ ᓄᓇᐅᑉ ᐃᑭᐊᖓᓃᑦᑐᖅ 

ᖁᐊᖑᐃᓐᓇᐅᔭᕐᒥᑦ ᑕᐃᔭᖤ ᐅᔭᕋᖕᓂᐊᕐᕕᖕᒥᑦ ᐱᕙᓪᓕᐊᓂᐅᔪᒥ ᓄᓇᒥᑦ ᐊᒻᒪᓗ ᐊᑐᓕᖅᑎᑦᑎᓗᑎᒃ ᐊᑐᑦᑎᐊᖅᑐᒥᒃ 

ᑕᐃᒪᐃᖏᔾᔪᑎᒃᓴᓂᒃ ᑕᐃᒪᐃᓕᖓᑦᑎᐊᕐᓂᖓᑕ ᓄᓇᐅᑉ ᐃᑭᐊᖓᓃᑦᑐᖅ ᖁᐊᖑᐃᓐᓇᐅᔭᕐᒥᑦ ᑲᒪᒋᔭᐅᖏᓐᓇᕐᓗᓂ 

ᑕᐃᕙᓂᓕᒫᖅ ᐱᓕᕆᕝᕕᐅᑉ ᐱᕙᓪᓕᐊᓂᖃᖅᑐᒥ ᓄᓇᒥᑦ. ᑕᒪᓐᓇ ᑲᒪᒋᓴᓱᐊᕐᓗᒍ ᒪᒋᐊᓕᒃ ᐹᕙᓐᓛᓐᑯᑦ 

ᓇᓗᓇᐃᖅᓯᓚᐅᖅᑐᖅ ᐃᓗᐊᓂ 2017 ᐊᕐᕌᒍᑕᒫᑦ ᐅᓂᒃᑳᖏᒻᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᕐᕌᒍᒥᒃ 

ᖄᖏᖅᓯᑦᑕᕐᓗᑎᒃ ᓄᓇᒥᒃ ᖃᐅᔨᓴᖃᑦᑕᕐᓂᐊᕐᓂᕋᖅᓯᒪᔭᖏᑦ ᐱᐊᓂᒃᓯᒪᓕᕐᓂᕋᖅᖢᖏᑦ ᐅᔭᕋᖕᓂᐊᕐᕕᖕᒥᑦ ᐊᒻᒪᓗ 

ᕿᙳᐊᓂᑦ ᓴᖅᑮᓯᒪᔪᑦ ᓄᓘᔮᓂᑦ ᓱᕉᔪᓐᓃᖅᓴᐅᑎᓂᒃ/ᑭᓈᓗᖃᐅᑎᓄᑦ ᓴᓗᒻᒪᖅᓴᐃᕝᕖᑦ ᑕᓰᑦ (PWSP) 1, 2, ᐊᒻᒪᓗ 3 

ᒥᑭᑦᑐᒥᒃ ᐃᖅᑲᖓᓄᐊᖅᑐᖃᖅᑐᖅ ᐋᖅᑭᐅᒪᓂᖓᓄᑦ ᐊᒻᒪᓗ ᒥᑭᑦᑐᖅ ᐃᖅᑲᖓᓄᐊᖅᑲᖅᑐᖅ ᑐᐃᑯᖓᑐᐊᖅ 

ᐃᑎᖅᓯᓯᒪᔪᒦᑦᑐᑐᐊᖅ. ᖄᒃᑲᓐᓂᐊᒍᑦ ᖃᐅᔨᓴᖅᑕᐅᓚᐅᕐᒪᑕ ᑕᐃᒃᑲᙵᑦ ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ 

ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ ᐊᒻᒪᓗ ᐊᕙᑎᓕᕆᔩᑦ ᐊᒻᒪᓗ ᓯᓚ ᐊᓯᔾᔨᖅᐸᓪᓕᐊᓂᖅ ᑲᓇᑕᒥᑦ ᐃᖅᑲᓇᐃᔭᖅᑎᖏᓐᓂᒃ 

ᓇᓗᓇᐃᖅᓯᒃᑲᓐᓂᓚᐅᖅᑐᑦ ᐃᓱᒫᓘᑎᓂᒃ ᐊᒃᑐᐊᔪᓂᒃ ᕿᕐᓛᔪᓂᒃ ᑕᐃᑲᙵᑦ ᑭᓈᓗᖃᐅᑎᒃᑯᕕᖕᒥᑦ ᐅᔭᖅᑲᓂᒃ 

ᓴᓇᓯᒪᔪᒥᑦ ᑕᓯᕐᒥᑦ ᐅᔭᕋᖕᓂᐊᕐᕕᖕᒥᑦ. ᖄᖏᖅᑐᓂᑦ ᐳᓛᕐᓂᐅᓚᐅᖅᑐᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᓇᓗᓇᐃᕆᓚᐅᖅᑐᑦ ᓄᓇᖓ ᐊᐅᓚᔾᔭᔭᓐᓂᖓᓄᑦ ᐱᓇᐃᓗᑕᕐᓂᒃ ᐊᕙᓗᐊᓂᑦ ᕿᓈᓗᖃᐅᑏᑦ ᓴᓗᒻᒪᖅᓴᖅᑕᐅᕝᕕᖓᓂᑦ 

ᐅᔭᕋᖕᓂᐊᕐᕕᐅᑉ ᓄᓇᖓᓂᑦ. ᓴᖅᑭᔮᖅᑐᖃᓚᐅᖅᑐᖅ ᐱᓕᕆᕝᕕᐅᔫᑉ ᐱᓕᕆᐊᕕᓂᖏᓐᓂᑦ ᐊᒻᒪᓗ ᐱᐅᓯᒋᐊᕈᑎᖏᑦ 

ᓇᓗᓇᐃᖅᑕᐅᓚᐅᖅᑐᑦ ᑕᐃᑲᓂ ᐃᓂᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐳᓛᕆᐊᖅᓯᒪᑎᓪᓗᒋᑦ, ᐊᒻᒪᓗ 

ᐱᓇᔪᒃᑐᑦ ᓇᓗᓇᐃᖅᓯᒃᑲᓐᓂᖅᓯᒪᓪᓗᑎᒃ ᐱᓯᒪᓂᕋᖅᖢᑎᒃ ᐱᖓᔪᒋᔭᐅᔪᖅ ᐃᓚᐅᔪᒥᒃ ᖃᔨᓴᖅᑎᓂᒃ 

ᐋᖅᑭᒋᐊᕆᖁᔨᓯᒪᓪᓗᑎᒃ ᓇᓗᓇᐃᓪᓚᕆᒃᓯᒪᔪᒥᒃ ᓄᓇᐅᑉ ᐃᑭᐊᖓᓃᑦᑐᖅ ᖁᐊᖑᐃᓐᓇᐅᔭᓲᑉ ᐱᐅᔪᓐᓃᖅᐸᓪᓕᐊᓂᖅ 

ᐃᓂᐅᔪᑦ ᑕᐃᑲᙵᓂᒃ 2017. ᑕᐃᒪᐃᓕᐅᕋᓱᒃᑲᓗᐊᖅᑎᓪᓗᒋᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᓇᓗᓇᐃᖅᓯᓯᒪᓚᐅᖅᑐᑦ ᑕᐃᓱᒪᓂᓴᐃᑦ ᐊᒻᒪᓗ ᓄᓇᐅᔪᒥᑦ ᓄᓇᐅᑉ ᐃᑭᐊᖓᓃᑦᑐᖅ ᖁᐊᖑᐃᓐᓇᐅᔭᓲᑉ 

ᐱᐅᔪᓐᓃᖅᐸᓪᓕᐊᓂᖏᓐᓂᒃ ᑕᐅᕙᓂ ᐊᖅᑯᑎᑯᑖᑉ ᑭᒡᓕᖏᓐᓂᑦ ᐊᒻᒪᓗ ᐅᔭᕋᖕᓂᐊᕐᑯᐅᑉ ᐅᓯᑲᖅᑕᕐᓂᕐᒧᑦ ᐊᖅᑯᑖᓂᑦ 

ᐃᑲᔪᖅᓱᖅᑕᐅᔮᓪᓕᖅᓯᒪᙱᒻᒪᑕ ᑕᐃᒪᐃᖅᑕᐅᓕᔾᔪᑎᓄᑦ ᐊᒻᒪᓗ ᓱᕋᐃᔭᐃᓗᐊᖅᑕᐅᓕᒪᔾᔪᑎᓄᑦ ᐋᖅᑭᒃᓱᖅᑕᐅᓯᒪᔪᓂᑦ 

ᐊᒃᑐᐊᓂᖃᓪᓚᕆᒃᑐᓄᑦ ᐱᓕᕆᐊᑉ ᐱᓕᕆᓂᖏᓐᓄᑦ. 

ᐃᒪᐃᖁᔨᓂᖓᑦ 6: ᑲᑎᒪᔩᑦ ᐃᒪᐃᓕᖓᑎᑦᑎᔪᑦ ᐹᕙᓐᓛᓐᑯᑦ ᓈᒻᒪᒃᑐᓂᒃ ᐱᓕᕆᓗᑎᒃ ᑲᒪᒋᔭᐅᖁᓪᓗᒋᑦ 

ᑕᐃᔅᓱᒪᓂᓴᐃᑦ ᐊᒻᒪᓗ ᓄᓇᐅᔪᒥᑦ ᓄᓇᐅᑉ ᐃᑭᐊᖓᓃᑦᑐᖅ ᖁᐊᖑᐃᓐᓇᐅᔭᓲᑉ ᐱᐅᔪᓐᓃᖅᐸᓪᓕᐊᓂᖏᓐᓄᑦ 

ᐱᓇᐃᓗᑕᐃᑦ ᐊᖅᑯᑎᑯᑖᑉ ᑭᒡᓕᖏᓐᓂᑦ ᐊᒻᒪᓗ ᐅᔭᕋᖕᓂᐊᕐᕕᐅᑉ ᐅᓯᑲᖅᑕᕐᓂᕐᒧᑦ ᐊᖅᑯᑖᓂᑦ, ᐃᓚᐅᓪᓗᑎᒃ 

ᓇᓗᓇᐃᖅᑕᐅᓯᒪᔪᖅ ᓄᓇᖓ ᐊᐅᓚᔾᔭᔭᓐᓂᖓᓄᑦ ᐊᒃᑐᐊᔪᑦ ᑕᐃᑯᖓ ᑭᓈᓗᖃᕐᕕᐅᑉ ᐃᒪᖓᑕ 

ᕿᓈᓗᖃᐅᑏᑦ ᓴᓗᒻᒪᖅᓴᖅᑕᐅᕝᕕᖓᓂᑦ ᐊᓂᕝᕕᐅᕙᒃᑐᓂ ᐃᓂᓂ.  

ᐃᒪᐃᖁᔨᔪᑦ ᐹᕙᓐᓛᓐᑯᑦ ᑐᓂᓯᓗᑎᒃ ᐅᓪᓗᒥᒨᖓᔪᓂᒃ ᒪᓕᖕᓂᕐᒥᖕᓄᑦ ᐊᑐᖅᖢᑎᒃ 2018 ᐊᕐᕌᒍᑕᒫᑦ 

ᐅᓂᒃᑳᖏᓐᓄᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ.  

 

ᐃᒪᑦᑎᐊᕙᖕᓂᑦ ᐃᒥᐅᑉ ᐊᕙᑎᖓ − ᑭᖑᕙᕆᐊᕈᑏᑦ  

ᐊᑐᕆᐊᓕᖏᓐᓂᑦ ᐊᒻᒪᓗ ᒪᓕᒋᐊᓕᖕᒥᒃ 42 ᑕᐃᑲᓂ ᐅᔭᕋᖕᓂᐊᕈᓐᓇᐅᑎᖓᓐᓄᑦ ᓇᓗᓇᐃᒃᑯᑕᖓᓐᓂᑦ 

ᐃᒪᐃᓕᖓᑎᑦᑎᔪᑦ ᐱᓇᔪᒃᑐ ᐊᑐᕐᓗᑎᒃ ᑭᖑᕙᕆᐊᕈᑎᓄᑦ ᓱᕋᐃᔭᐃᓗᐊᖁᓇᒋᑦ ᐊᒃᑐᐃᓂᐅᔪᓂᒃ ᑰᑕᐅᔪᓂᑦ 

ᐃᒪᑦᑎᐊᕙᖕᓂᒃ ᐃᒥᕐᒥᒃ ᐆᒪᓂᖃᕐᑯᐅᔪᓂᒃ. ᐃᓗᐊᓂᑦ 2017 ᐊᕐᕌᒍᑕᒫᑦ ᖃᐅᔨᓴᐃᓐᓇᕐᓂᕐᒧᑦ ᐅᓂᒃᑳᖏᓐᓂᒃ, 

ᐹᕙᓐᓛᓐᑯᑦ ᓇᓗᓇᐃᖅᓯᓚᐅᖅᑐᑦ ᖃᐅᔨᓴᖅᑕᐅᑎᓪᓗᒋᑦ ᑕᐃᑲᓂ 2017, ᐱᑕᖃᓚᐅᕐᒪᑦ ᓴᓇᔭᐅᑎᓪᓗᒋᑦ 

ᐱᕙᓪᓕᐊᓂᖏᓐᓂᒃ ᐃᓗᐊᓂᑦ 30 ᒦᑕᑦ ᐃᒪᖅᑕᓕᖕᒥᑦ. ᓇᓗᓇᐃᒃᑲᓐᓂᕐᓗᒍ, ᑲᑎᒪᔩᑦ ᓇᓗᓇᐃᖅᓯᓚᐅᖅᑐᑦ ᑕᐃᑲᓂ 

2017 ᖃᓄᐃᑦᑐᖃᓚᐅᖅᑎᓪᓗᒍ ᕿᙳᐊᓂ, ᓴᓇᕙᓪᓕᐊᑎᓪᓗᒋᑦ ᐃᓂ ᓴᓇᔭᐅᓚᐅᕐᒪᑦ ᖄᖓᒍᑦ ᐃᖃᓗᖃᙱᑦᑑᑉ 

ᑰᖓᓛᑉ ᑕᖅᑭᖏᓐᓂᑦ ᐅᑭᐅᒃᑯᑦ, ᐱᓕᕆᓂᖅ ᓴᖅᑮᓪᓗᓂ ᐃᒪᓐᓇᐃᓕᐅᖁᔭᐅᓪᓗᑎᒃ ᑕᐃᑯᓇᙵᖅ 

ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥᑦ ᐱᓇᔪᒃᑕᓄᑦ ᐱᓕᕆᔭᖏᑦ ᓄᖅᑲᖁᔭᐅᓪᓗᑎᒃ. 

ᐹᕙᓐᓛᓐᑯᑦ ᓇᓗᓇᐃᕆᓚᐅᖃᓗᐊᖅᑎᓪᓗᒋᑦ ᐋᖅᑭᒃᓯᓚᐅᖅᓂᕐᒥᖕᓂᒃ ᓄᑖᒥᒃ ᐃᒋᑦᑎᖃᑦᑕᕐᓂᕐᒧᑦ ᐱᓕᕆᐊᓂᒃ 

ᐅᓄᖅᓯᒋᐊᖁᓪᓗᒋᑦ ᑰᒐᓛᑦ ᐊᕙᓗᐊᓂᑦ ᐃᓂᓕᐊᑉ ᐊᒻᒪᓗ ᑭᖑᓂᐊᒍᑦ ᑐᓂᔭᐅᓪᓗᑎᒃ ᓈᒻᒪᒃᑐᓂᒃ ᐊᖏᖅᑕᐅᔾᔪᑎᓂᒃ 

ᑕᐃᑲᖓᑦ ᓄᓇᕗᑦ ᐃᒥᓕᕆᔨᑦ ᑲᑎᒪᔨᓗᒃᑯᖏᓐᓄᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᖅᑲᐃᑦᑎᑦᒋᐊᐅᖅᑐᑦ 

ᐱᓇᔪᒃᑐᓂᒃ ᒪᓕᑦᑎᐊᓪᓛᓗᒋᐊᖃᕐᓂᖏᑦ ᑕᐃᒪᐃᑦᑕᕆᐊᓕᒃ ᐃᒪᐃᓕᖓᐃᓐᓇᕐᓗᑎᒃ 30 ᒦᑕᓂᒃ 

ᑕᐃᒪᐃᓕᖓᑐᐃᓐᓇᖅᑐᓂᒃ ᐱᕈᖅᑐᓕᖕᓂᒃ ᐱᑕᖃᕐᓗᓂ ᐊᑯᓐᓂᖓᓂᑦ ᐅᔭᖃᖕᓂᐊᕐᕕᐅᑉ ᐊᒻᒪᓗ ᖃᓂᒋᔭᖓᓃᑦᑐᑦ ᐃᒦᑦ 

ᑲᔪᓰᓐᓇᕐᓗᑎᒃ ᑕᐃᒪᐃᑦᑕᕆᐊᓕᐅᓗᓂ ᐊᖏᖅᑕᐅᓯᒪᔪᒧᑦ ᐱᓕᕆᐊᒧᑦ.  



 

 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᒪᒃᐱᖅᑐᒐᖅ 6 ᐅᑯᓇᖓᑦ 13 

ᐃᒪᐃᖁᔨᓂᖓᑦ 7: ᑲᑎᒪᔩᑦ ᐃᒪᐃᖁᔨᔪᑦ ᐹᕙᓐᓛᓐᑯᓐᓂᑦ ᑐᓂᓯᓗᑎᒃ ᐅᓪᓗᒥᒨᖓᔪᒥᒃ ᒪᓕᒐᕆᔭᒥᖕᓂᒃ 

ᐃᓕᓐᓂᐊᖅᑎᑦᑎᓂᕐᒧᑦ ᑳᓐᑐᕌᒃᑎᓂᒃ ᐊᒻᒪᓗ ᐃᖅᑲᓇᐃᔭᖅᑎᓂᒃ ᐱᓕᕆᕝᕕᐅᔪᒥᑦ ᑕᐃᒪᐃᑦᑕᕆᐊᓕᖕᓄᑦ 

ᒪᓕᒡᓗᑎᒃ 30 ᒦᑕᑦ (m) ᑕᐃᒪᐃᓕᖓᑐᐃᓐᓇᕆᐊᓕᖕᓂᒃ ᐅᕝᕙᓘᓐᓃᑦ ᑭᖑᕙᖓᔾᔪᑎᓂᒃ ᐅᖓᓯᓐᓂᖏᓐᓄᑦ 

ᓄᓇᒋᔭᖓᑦᑕ ᐃᒪᖁᑎᖏᓐᓂᒃ, ᐃᓚᐅᓪᓗᑎᒃ ᐱᐅᓯᒋᐊᕆᓃᑦ ᑕᐃᒪᐃᓕᐅᖅᑐᖃᓚᐅᖅᑎᓪᓗᒍ ᓄᑖᓄᑦ 

ᓯᖁᒥᒃᑎᓂᕐᒧᑦ ᑕᐃᒪᐃᑦᑕᕆᐊᓕᓄᑦ. ᐹᕙᓐᓛᓐᑯᑦ ᑐᕌᕆᐊᑎᑦᑎᒃᑲᓐᓂᓚᐅᖅᑐᑦ ᓇᓗᓇᐃᕐᓗᒋᑦ 

ᑕᐃᒪᐃᑦᑐᖃᕐᓂᖅᐸᑦ ᓴᓇᔭᐅᔪᖃᕐᓗᓂ ᐃᓗᐊᓂᑦ 30 ᒦᑕᑦ ᐃᒥᕐᒥᑦ ᓯᕗᓂᑦᑎᓐᓂᑦ ᐅᓂᒃᑳᕆᐊᖃᕐᓂᖏᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, ᐅᖃᐅᓯᖃᕐᓗᑎᒃ ᐊᒃᑐᐊᔪᓂᒃ ᐱᓕᕆᓂᐅᒃᑲᓐᓂᕋᔭᖅᑐᓂᒃ.  

ᐃᒪᐃᖁᔨᔪᑦ ᑕᒪᓐᓇ ᐅᓪᓗᒥᒨᖓᔪᖅ ᐃᓚᐅᓗᓂ 2018 ᐊᕐᕌᒍᑕᒫᑦ ᐅᓂᒃᑳᖏᓐᓄᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ.  

 

ᑭᒡᓕᖃᖅᑎᑦᑎᓂᖅ ᐃᖃᓗᐃᑦ ᐊᖅᑯᑎᖏᓐᓂᒃ 

ᐹᕙᓐᓛᓐᑯᑦ ᐃᒪᐃᑦᑕᕆᐊᓖᑦ ᒪᓕᒃᖢᑎᒃ ᐅᔭᕋᖕᓂᐊᕈᓐᓇᐅᑎᖓᓐᓄᑦ ᓇᓗᓇᐃᒃᑯᑕᖓᓐᓄᑦ ᐊᑐᕆᐊᓕᖏᓐᓂᑦ ᐊᒻᒪᓗ 

ᒪᓕᒋᐊᓕᖕᒥᒃ 47, ᐃᒪᐃᓕᖓᓗᑎᒃ ᐱᓕᕆᐊᑉ ᐃᒡᓗᕐᔪᐊᖁᑎᖏᑦ ᑰᒐᓛᖕᓃᑉᐸᑕ ᓴᓇᔭᐅᓯᒪᓗᑎᒃ ᐊᒻᒪᓗ 

ᐋᖅᑭᒃᓱᖅᑕᐅᓯᒪᓗᑎᒃ ᐃᒪᐃᓕᖓᓗᑎᒃ ᑕᐃᒪᐃᔾᐃᖅᓯᒪᑎᑦᑎᙱᓪᓗᑎᒃ ᐊᒻᒪᓗ/ᐅᕝᕙᓘᓐᓃᑦ ᑭᒡᓕᖃᖅᑎᓪᓗᒍ 

ᐃᖏᕐᕋᓂᖓ ᐃᒥᐅᑉ ᐃᖃᓗᖃᖅᑐᓂᑦ ᑰᒐᓛᓂᑦ ᐊᒻᒪᓗ ᑰᖕᓂᑦ. ᐹᕙᓐᓛᓐᑯᑦ ᓇᐅᑎᑦᑎᖅᓱᒃᑲᓐᓂᓚᐅᖅᑐᑦ 

ᐱᓇᐃᓗᑕᕐᓂᒃ ᐃᖃᓗᐃᑦ ᐃᒃᑳᕐᕕᖏᓐᓂᒃ ᐊᒻᒪᓗ/ᐅᕝᕙᓘᓐᓃᑦ ᐆᒪᓂᖃᕐᕕᖏᓐᓂᒃ ᑐᐊᔪᓂᒃ (12) ᐃᑳᕐᕕᖕᓂᒃ, 

ᐱᖓᓱᑦ (3) ᓴᖅᑭᔮᖅᑎᑦᑎᓪᓗᑎᒃ ᐊᒡᕕᐊᕈᑎᓂᒃ ᐃᖃᓗᖕᓄᒃ ᓅᑕᐅᔭᓵᖅᖢᑎᒃ ᐱᓕᕆᑎᓪᓗᒋᑦ, ᐅᕝᕙᓘᓐᓃᑦ, 

ᑭᖑᓂᑦᑎᐊᖓᒍ, ᐱᔭᕇᓵᖅᑎᓪᓗᒋᑦ ᔪᓚᐃᒥᑦ ᖃᐅᔨᓴᕐᓃᑦ. ᐹᕙᓐᓛᓐᑯᑦ ᓇᓗᓇᐃᕆᑦᑎᐊᓚᐅᖅᑐᑦ ᐅᓂᑳᓂᑦ ᑭᒡᓕᐊᓂᑦ 

ᐅᕝᕙᓘᓐᓃᑦ ᓂᕕᖓᔪᑦ ᑰᒡᕖᑦ ᓇᓗᓇᐃᖅᑕᐅᓚᐅᖅᑐᑦ ᑕᓪᓕᒪᓂᑦ (5) ᐃᑳᕐᕕᖕᓂᑦ ᐊᒻᒪᓗ ᐊᑕᐅᓯᖅ BG-50, 

ᐃᑳᖅᑎᑦᑎᔪᓐᓇᖅᑎᑦᖏᓐᓂᖏᓐᓂᒃ ᐃᖃᓗᖕᓂᒃ. ᐹᕙᓐᓛᓐᑯᑦ ᓇᓗᓇᐃᕆᒃᑲᓐᓂᓚᐅᖅᑐᑦ ᑎᓴᒪᓂᒃ (4) ᐃᑳᕐᕕᖕᓂᒃ 

ᓴᖅᑭᔮᖅᑎᑦᑎᔪᓂᒃ ᐃᑳᕐᓂᕐᒧᑦ ᐱᓇᐃᓗᑕᕐᓂᒃ ᓇᓗᓇᐃᒃᑯᑕᐅᓪᓗᑎᒃ ᓱᕋᒃᓯᒪᓂᖏᑦ ᑰᒡᕖᑦ ᓴᐳᔾᔨᓯᒪᓪᓗᑎᒃ, ᐅᕝᕙᓘᓐᓃᑦ 

ᓴᐳᔾᔨᑐᓐᓇᕆᐊᓖᑦ, ᐃᖃᓗᐃᑦ ᐃᑳᕐᕕᖏᓐᓂᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᖅᑐᑦ 

ᓄᒃᑕᖃᑦᑕᕐᓂᖏᑦ ᐃᖃᓗᐃᑦ ᐊᔾᔨᒌᖏᑦᑐᑦ (ᒪᔪᖅᖢᑎᒃ ᐊᒻᒪᓗ ᑎᓱᓪᓗᑎᒃ) ᑭᒡᓕᖃᓕᖅᑎᑕᐅᔪᓐᓇᕐᒪᑕ ᑭᒡᓕᐊᓂᑦ 

ᐅᕝᕙᓘᓐᓃᑦ ᓂᕕᖓᔪᑦ ᑰᒡᕖᑦ ᐊᒻᒪᓗ ᑕᐃᒪᐃᑦᑐᓐᓃᖅᑎᑦᑎᑐᐃᓐᓇᕆᐊᖃᖅᖢᑎᒃ ᐆᒪᓂᓕᒫᖏᓐᓂᑦ ᐊᒻᒪᓗ 

ᐊᔾᔨᒌᖏᓐᓂᖏᑦ ᐃᑳᖃᕐᓂᖏᓐᓄᑦ ᑰᒡᕕᒃᑯᑦ ᑰᒃᑎᓪᓗᖏᑦ, ᐃᓄᐃᓴᒃᓕᑐᐃᓐᓇᕆᐊᖃᖅᑎᑦᑎᓪᓗᑎᒃ ᐆᒪᓂᖃᕐᕕᖏᓐᓂᒃ 

ᐊᒃᑐᐊᔪᓂᒃ ᓴᐳᔾᔨᓯᒪᖑᑎᒃ ᐃᖃᓗᐃᑦ ᐊᖅᑯᑎᖏᔪᓐᓇᖅᑕᖏᓐᓂᒃ ᐱᒻᒪᕆᐅᔪᓂᒃ ᐃᒡᓕᓕᐅᕐᕕᖏᓐᓂᒃ ᐊᒻᒪᓗ 

ᐱᕈᖅᓴᐃᕝᕕᖏᓐᓂᒃ ᐃᓂᓂᒃ ᓱᕐᓗ ᑰᖅᑯᖅᑐᓂᖅᓴᓄᑦ, ᑰᑦ ᑲᑎᕝᕕᖏᓐᓄᑦ, ᑕᓯᕋᓛᓄᑦ ᐊᒻᒪᓗ ᑕᓯᕐᓄᑦ.  

ᐃᒪᐃᖁᔨᓂᖓᑦ 8: ᑲᑎᒪᔩᑦ ᐃᒪᐃᓕᖓᑎᑦᑎᔪᑦ ᐹᕙᓐᓛᓐᑯᑦ ᐊᒃᑐᐊᓃᑦ ᐃᖃᓗᐃᑦ ᐊᔾᔨᒌᖏᑦᑐᓄᑦ 

ᑕᐃᒪᐃᓕᖓᑎᑕᐅᖏᓐᓇᕐᓗᑎᒃ ᑰᒐᓛᑦ, ᑰᑦ ᑲᑎᓐᓂᖏᑦ ᐊᐳᖅᓯᒪᔪᑦ ᐱᓕᕆᕝᕕᐅᑉ ᓄᓇᓯᐅᑎᒃᑯᑦ 

ᐊᖅᑐᑎᖏᓐᓄᑦ, ᐱᓱᒡᕕᖏᓐᓄᑦ ᐊᒻᒪᓗ ᐊᓯᖏᓐᓄᑦ ᐊᐅᓚᔪᓐᓇᐅᑎᓄᑦ ᐱᖁᑎᕐᔪᐊᓄᑦ. ᐹᕙᓐᓛᓐᑯᑦ 

ᐃᒪᐃᑦᑕᕆᐊᖃᓪᓚᕆᒃᐳᑦ ᒫᓐᓇ ᑰᒡᕖᑦ, ᑕᐃᑯᐊᓗᐊᙳᐊᖅ ᐃᓂᖃᖅᑐᑦ ᐃᖃᓗᖃᖅᑐᓂᑦ ᑰᓂᑦ, 

ᑲᒪᒋᔭᐅᑦᑎᐊᖏᓐᓇᕐᓗᑎᒃ ᐃᖃᓗᐃᑦ ᐃᑳᕈᓐᓇᖃᑦᑕᖁᓪᓗᒋᑦ. ᐃᒪᐃᖁᑲᓐᓂᖁᔭᐅᔪᑦ ᐹᕙᓐᓛᓐᑯᑦ ᑐᓂᓯᓗᑎᒃ 

ᓇᐃᒡᓕᑎᖅᓯᒪᔪᒥᒃ ᐱᓕᕆᖃᑎᒋᓂᕐᒥᖕᓄᑦ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥᑦ 

ᐅᓪᓗᒥᒨᖓᓕᖁᓪᓗᒋᑦ ᐃᖃᓗᐃᑦ ᐆᒪᓂᖃᕐᑯᒋᕙᒃᑕᖏᓐᓂᒃ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᖏᓐᓂᒃ ᑲᒪᖁᓪᓗᒋᑦ 

ᐱᓇᐃᓗᑕᕐᓂᒃ ᐊᒃᑐᐊᔪᓂᒃ ᑰᒡᕖᑦ ᑭᒡᓕᖏᓐᓂᑦ ᐊᒻᒪᓗ ᐃᖃᓗᐃᑦ ᐃᑳᖃᑦᑕᕐᓂᖏᓐᓄᑦ ᐊᑲᐅᙱᓕᐅᕈᑎᓂᒃ 

ᑭᒡᓕᐊᓂᑦ ᐊᖅᑯᑎᑯᑖᑉ.  

ᐃᒪᐃᖁᔨᔪᑦ ᐱᓇᔪᒃᑐᑦ ᑐᓂᓯᓗᑎᒃ ᐅᓪᓗᒥᒨᖓᔪᓂᒃ ᑐᓴᐅᒪᔾᔪᑎᓂᒃ ᐃᓗᐊᓂᑦ 2018 ᐊᕐᕌᒍᑕᒫᑦ 

ᐅᓂᒃᑳᖏᓐᓄᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ.  

 

ᐃᒃᑕᖅᑯᑎ ᐃᒥᖅ ᑯᕕᔭᐅᖃᑦᑕᕐᓂᖓᓄᑦ ᐊᒃᑐᐃᓂᐅᓂᐊᖃᓱᒋᔭᑦ ᓇᓚᐅᖅᑖᖅᑕᑦ 

ᐃᓗᐊᓂᑦ 2017 ᐊᕐᕌᒍᑕᒫᑦ ᖃᐅᔨᓴᐃᓐᓇᕐᓂᕐᒧᑦ ᐅᓂᒃᑳᖏᓐᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, ᐹᕙᓐᓛᓐᑯᑦ 

ᓇᓗᓇᐃᖅᓯᓚᐅᖅᑐᑦ “ᐃᓚᐃᓐᓇᖓᒍᑦ ᒪᓕᒃᑐᑦ” ᐊᑐᕆᐊᓕᖏᓐᓂᑦ ᐊᒻᒪᓗ ᒪᓕᒋᐊᓕᖕᒥᒃ 86 

ᐅᔭᕋᖕᓂᐊᕈᓐᓇᐅᑎᖓᓐᓄᑦ ᓇᓗᓇᐃᒃᑯᑕᖓᓐᓂᑦ ᐃᒪᐃᖁᔨᓯᒪᔪᖅ ᐱᓇᔪᒃᑐᑦ ᐊᑐᕐᓗᑎᒃ ᓇᓗᓇᐃᔭᒃᑲᓐᓂᖅᓯᒪᔪᒥᒃ 

ᐃᑎᓂᕐᒧᑦ ᖃᐅᔨᓴᕈᑎᓂᒃ ᑲᑎᑕᐅᔪᓂᒃ ᑕᐃᑲᙵᑦ ᐃᒃᐱᑭᑦᑐᕐᔪᐊᓂᑦ ᐊᒻᒪᓗ ᕿᙳᐊᓂᑦ ᐋᖅᑭᒃᓱᖅᓯᒪᔭᖏᓐᓂᒃ 

ᓂᕆᐅᒋᔭᐅᔪᓂᒃ ᐃᒃᑕᖅᑯᑎᒧᑦ ᐃᒥᕐᒧᑦ ᑯᕕᓯᓂᐅᕙᒃᑯᑦ ᓴᕕᒃᓴᓄᑦ ᐅᓯᔪᓄᑦ ᐅᒥᐊᕐᔪᐊᓂᑦ ᐊᒻᒪᓗ ᐊᑐᓕᖅᓗᓂᔾᔪᒃ 

ᖃᐅᔨᓴᖏᑦ ᑖᔅᓱᒧᖓ ᐋᖅᑭᒃᓱᖅᓯᒪᔭᖏᓐᓄᑦ ᐅᓪᓗᒥᒨᖓᓕᖁᓪᓗᒋᑦ ᐃᒃᑕᖅᑯᑎᒧᑦ ᐃᒥᕐᒧᑦ ᑯᕕᓯᓂᐅᕙᒃᑯᑦ 

ᐊᒃᑐᐃᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᑦ. ᐹᕙᓐᓛᓐᑯᑦ ᓇᓗᓇᐃᖅᓯᒋᐊᓪᓚᒃᓯᒪᔪᑦ ᐃᒃᑕᖅᑯᑦ ᐃᒥᖅ 



 

 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᒪᒃᐱᖅᑐᒐᖅ 7 ᐅᑯᓇᖓᑦ 13 

ᓇᒧᖓᐅᓂᕆᕙᒃᑕᖓᓄᑦ ᐋᖅᑭᒃᓱᖅᓯᒪᔭᖏᑦ ᐱᓕᕆᐊᖑᓚᐅᖅᓯᒪᖕᒪᑦ 2014 ᐱᒋᐊᓚᐅᖅᑳᖅᑎᓐᓇᒋᑦ ᓂᐅᕐᕈᑎᒃᓴᓂᒃ 

ᐅᓯᑲᖅᑕᕐᓂᕐᒥᒃ ᓴᕕᕋᔭᒃᓴᓂᒃ ᕿᙳᐊᖑᑦ ᐊᒻᒪᓗ ᑕᐃᓐᓇ ᐋᖅᑭᒃᓱᖅᓯᒪᔭᖓ ᓴᖅᑮᓚᐅᖅᑐᖅ ᑐᑭᓯᑎᑦᑎᖁᓪᓗᒋᑦ 

ᐃᓂᐅᓇᔭᖅᑑᑉ ᖃᐅᔨᓴᕐᕕᖏᓐᓂᒃ ᐹᕙᓐᓛᓐᑯᑦ ᐃᒥᒃᒥᑦ ᐆᒪᔪᕋᓛᑦ ᑎᑭᓐᓇᔭᖅᑐᓄᑦ ᖃᐅᔨᓴᐃᓐᓇᕈᑏᑦ ᐱᓕᕆᐊᑦ 

ᐱᓕᕆᔭᐅᖃᑦᑕᓕᖅᑐᑦ ᐊᕐᕌᒍᑕᒫᑦ ᐊᑯᓐᓂᖓᓂᑦ 2014 ᐊᒻᒪᓗ 2017. ᐹᕙᓐᓛᓐᑯᑦ ᐅᖃᓚᐅᖅᑐᑦ ᐊᕐᕌᒍᑕᒫᑦ 

ᐅᓂᒃᑳᖏᓐᓂᑦ ᑕᐃᑯᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓚᒋᐊᕈᑎ ᑕᕆᐅᓕᕆᔾᔪᑎᖏᑦ ᑎᑎᖅᑲᖁᑎᖏᑦ 

ᑲᑎᖅᓱᖅᑕᐅᓯᒪᔪᑦ ᐱᒋᐊᖅᓯᒪᓕᖅᑎᓪᓗᒋᑦ (2014−ᒥᑦ ᒫᓐᓇᒧᑦ) ᐊᑐᖅᑕᐅᓚᐅᙱᑦᑐᖅ ᓱᓕ ᐅᓪᓗᒥᒨᖓᓕᖁᓪᓗᔭᖏᑦ 

ᐅᕝᕙᓘᓐᓃᑦ ᓱᓕᓕᖅᑎᓪᓗᒋᑦ ᑕᐃᑲᙵᓂᑦ ᐃᒥᖅ ᓇᒧᖓᐅᓂᕆᕙᒃᑕᖓᓄᑦ ᐋᖅᑭᒃᓱᖅᓯᒪᔭᖏᑦ.  

ᐃᒪᐃᖁᔨᓂᖓᑦ 9: ᑲᑎᒪᔩᑦ ᐃᒪᐃᖁᔨᔪᑦ ᐹᕙᓐᓛᓐᑯᓐᓂᑦ ᐊᑐᓕᕐᓗᑎᒃ ᐊᑕᖏᕐᓗᖏᑦ ᑕᕆᐅᓕᕆᔾᔪᑎᖏᑦ 

ᐊᒻᒪᓗ ᐃᑎᓂᕐᒧᑦ ᖃᐅᔨᓴᕈᑎᓂᒃ ᑲᑎᑕᐅᔪᓂᒃ ᐊᑯᓐᓂᖓᓂᑦ 2014 ᐊᒻᒪᓗ 2017 ᐋᖅᑭᒃᓯᖁᓪᓗᒋᑦ 

ᐅᓪᓗᒥᒨᖓᔪᒥᑦ ᐃᒃᑕᖅᑯᑎ ᐃᒥᖅ ᓇᒧᖓᐅᓂᕆᕙᒃᑕᖓᓄᑦ ᐋᖅᑭᒃᓱᖅᓯᒪᔭᖏᑦ ᑖᔅᓱᒧᖓ ᒫᓐᓇ ᐱᓕᕆᓂᕐᒧᑦ 

ᐊᐅᓪᓚᔾᔪᑖᓄᑦ, ᐃᓄᑑᓗᓂ ᖃᐅᔨᓴᖅᑕᐅᔾᔪᑖᓄᑦ ᓴᓇᐅᒪᓂᖓ 2 ᕿᓄᕐᖓᓲᑎ.  

ᐃᒪᐃᖁᔨᔪᑦ ᐹᕙᓐᓛᓐᑯᑦ ᑐᓂᓯᓗᑎᒃ ᐅᓪᓗᒥᒨᖓᔪᒥᒃ ᑐᑭᓯᐅᒪᔾᔪᑎᒥᒃ ᐃᓗᐊᓂᑦ 2018 ᐊᕐᕌᒍᑕᒫᑦ 

ᐅᓂᒃᑳᖏᓐᓄᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ.  

ᐃᒪᐃᖁᔨᓂᖓᑦ 10: ᑲᑎᒪᔩᑦ ᐃᒪᐃᖁᔨᔪᑦ ᐹᕙᓐᓛᓐᑯᓐᓂᑦ ᐱᓕᕇᓪᓇᕐᓗᑎᒃ ᖃᐅᔨᓴᐃᓐᓇᕐᓂᕐᒧᑦ 

ᐃᒃᑕᖅᑯᑎᒥᒃ ᐃᒥᕐᒥᒃ ᑯᕕᔭᐅᕙᒃᑐᒥᒃ ᐱᓕᕆᐊᑉ ᐅᒥᐊᕐᔪᐊᖏᓐᓂᒃ ᓇᓗᓇᐃᖅᓯᖁᓪᓗᒋᑦ ᑕᐃᒪᓐᓇᐅᖁᔭᖏᑦ 

ᑕᐅᖅᓰᕐᓂᕐᒧᑦ ᐊᒻᒪᓗ ᑲᓚᒋᔭᐅᔾᔪᑎᖏᓐᓄᑦ ᐃᓕᕆᐊᖑᕙᒃᑐᑦ ᐊᒻᒪᓗ ᐊᑐᕐᓗᑎᒃ ᖃᓄᐃᓐᓂᕐᓄᑦ 

ᑎᑎᖅᑕᖁᑎᓂᒃ ᐅᓪᓗᒥᒨᖓᓕᖁᓪᓗᒋᑦ ᐆᒪᔪᕋᓛᑦ ᑎᑭᓐᓇᔭᖅᑐᓄᑦ ᐊᑦᑕᕐᓇᕈᓐᓇᐅᑎᓄᑦ ᖃᐅᔨᓴᖁᑎ ᐊᒻᒪᓗ 

ᑐᑭᓯᔾᔪᑎᓂᒃ ᐋᖅᑭᒋᐊᕐᓂᕐᒧᑦ ᑲᒪᔾᔪᑏᑦ ᐱᓕᕆᐊᑦ ᐋᖅᑭᒃᑕᐅᓯᒪᔪᑦ ᑕᐃᒪᐃᖁᓇᒋᑦ ᐆᒪᔪᕋᓛᑦ ᑎᑭᓐᓇᔭᖅᑐᓄᑦ 

ᓴᖅᑭᖁᓇᒋᑦ.  

ᐃᒪᐃᖁᔨᔪᑦ ᐹᕙᓐᓛᓐᑯᑦ ᑐᓂᓯᓗᑎᒃ ᐅᓪᓗᒥᒨᖓᔪᓂᒃ ᐱᓕᕆᓇᓱᒃᑕᖏᓐᓂᒃ ᐱᓕᕆᐊᖑᔪᓂᒃ ᓈᒻᒪᒃᓯᖁᓪᓗᒋᑦ 

ᐃᒪᐃᓕᐅᖁᔨᓂᖏᓐᓄᑦ ᐃᓗᐊᓂᑦ 2018 ᐊᕐᕌᒍᑕᒫᑦ ᐅᓂᒃᑳᖏᓐᓄᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ.  

 

ᓯᒡᔭᒥᑦ ᐊᒃᑐᐃᓃᑦ ᐊᒻᒪᓗ ᐃᖅᑲᖓᓃᑦᑐᑦ ᐃᓕᔭᐅᒃᑲᓐᓂᖃᑦᑕᕐᓂᖏᑦ  

ᐊᑐᕆᐊᓕᖏᓐᓂᑦ ᐊᒻᒪᓗ ᒪᓕᒋᐊᓕᖕᒥᒃ 83(a) ᐅᔭᕋᖕᓂᐊᕈᓐᓇᐅᑎᖓᓐᓄᑦ ᓇᓗᓇᐃᒃᑯᑕᖓᓐᓂᑦ ᐃᒪᐃᖁᔨᓯᒪᖕᒪᑦ 

ᐱᓇᔪᒃᑐᑦ ᓇᓗᓇᐃᔭᐃᓗᑎᒃ ᑕᐃᒪᐃᑐᐃᓐᓇᕆᐊᓕᖕᓂᒃ ᐅᑯᓄᖓ ᐊᒻᒪᓗ ᐱᓕᕆᓗᑎᑦ ᖃᐅᔨᓴᐃᓐᓇᕐᓂᕐᒧᑦ 

ᓇᓗᓇᐃᖅᓯᖁᓪᓗᒋᑦ ᐊᒃᑐᐃᓂᐅᔪᓂᒃ ᐃᖅᑲᖓᓃᑦᑐᑦ ᐃᓕᔭᐅᒃᑲᓐᓂᖃᑦᑕᕐᓂᖏᓐᓄᑦ ᐊᒃᑐᐊᓪᓗᑎᒃ ᓴᓇᔭᐅᓂᖓᓄᑦ 

ᐊᒻᒪᓗ ᐊᐅᓚᓂᕆᔭᖓᓄᑦ ᕿᙳᐊᓂᑦ. ᐃᓗᐊᓂᑦ 2017 ᐊᕐᕌᒍᑕᒫᑦ ᖃᐅᔨᓴᐃᓐᓇᕐᓂᕐᒧᑦ ᐅᓂᒃᑳᖏᓐᓂᒃ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, ᐹᕙᓐᓛᓐᑯᑦ ᓇᓗᓇᐃᖅᓯᓯᒪᕗᑦ ᖃᐅᔨᓴᕐᓂᐅᓚᐅᖅᑐᖅ 2017 ᐃᒪᐃᑦᑐᓐᓇᕋᓱᖏᖕᒪᑦ 

ᐱᒻᒪᕆᐅᔪᒥᒃ ᐊᖏᔪᒥᒃ ᐳᓇᓐᖓᓂᒃ ᒥᑭᑦᑑᓂᒃ ᐃᖅᑲᖓᓃᑦᑐᓂᒃ ᐅᖓᓯᓛᖓᓂᑦ ᖃᐅᔨᓴᕐᕕᐅᑉ ᐃᓂᐊᓂᑦ  

(500 ᒦᑕᑦ (m), 1,000 m, ᐊᒻᒪᓗ 1,500 m) ᖃᓂᒋᔭᖓᓂᑦ ᐊᑭᓐᓇᕐᒥᑦ ᐊᖅᑯᓵᕆᔪᒥᒃ ᑕᐃᑲᙵᓂᑦ 2014 ᑕᐅᑯᖓ 

2017 ᐊᒻᒪᓗ ᓇᓗᓇᐃᕆᒃᑲᓐᓂᖅᖢᑎᒃ ᑕᒪᓐᓇ ᐊᓯᔾᔨᕐᓂᖅ ᐊᒃᑐᐊᔪᖅ ᐃᓱᖅᓯᔾᔪᑎᓂᒃ ᐃᓕᓯᓂᖅ ᑕᐃᑲᙵᑦ ᐱᓕᑉ 

ᑰᖓᓛᖓᓂᑦ. 

ᐃᒪᐃᖁᔨᓂᖓᑦ 11: ᑲᑎᒪᔩᑦ ᐃᒪᐃᓕᖓᑎᑦᑎᔪᑦ ᐹᕙᓐᓛᓐᑯᓐᓂᑦ ᐱᓕᕆᓗᑎᒃ ᐃᖅᑲᕐᒥᒃ ᖃᐅᔨᓴᐃᓂᖃᕐᓗᑎᒃ 

2018-ᒥᑦ ᐊᒻᒪᓗ ᐊᓕᖕᓂᐊᖅᑐᓂᒃ ᐊᕐᕌᒍᓂᒃ ᐊᕗᖓᒃᑲᓐᓂᖅ ᖃᐅᔨᓴᖁᓪᓗᒋᑦ ᑕᐃᒪᐃᓕᖓᓚᐅᑲᖃᑦᑕᖅᑐᑦ 

ᐊᒻᒪᓗ ᖃᐅᔨᓴᐃᓐᓇᕐᓗᒋᑦ ᐊᕐᕌᒍᑕᒫᑦ ᐃᓱᕈᑏᑦ ᐃᖏᕐᕋᕙᒃᑐᑦ ᐊᑐᖅᖢᑎᒃ ᐱᓕᑉ ᑰᖓᓛᖓᓂᑦ ᑕᐃᑯᖓ 

ᕿᙳᐊᓄᑦ, ᐊᒻᒪᓗᑦᑕᐅᖅ ᐃᓕᑦᑎᖁᓪᓗᒋᑦ ᖃᓄᖅ ᐃᓱᖅᓯᔾᔪᑎᓂᒃ ᐃᓕᓯᓂᖅ ᐊᒃᑐᐃᓇᔭᕐᒪᖔᑦ ᐃᖅᑲᖓᓄᑦ 

ᐃᓕᕙᒃᑐᓂᒃ ᐊᒻᒪᓗ ᖃᓄᐃᓕᖓᓕᕐᓂᐊᕐᓂᖏᑦ ᐃᓗᐊᓂᑦ ᕿᙳᐊᓂᑦ. 

ᐃᒪᐃᖁᔨᔪᑦ ᐹᕙᓐᓛᓐᑯᑦ ᑐᓂᓯᓗᑎᒃ ᐅᓪᓗᒥᒨᖓᔪᓂᒃ ᒪᓕᖕᓂᕐᒥᖕᓄᑦ ᐊᑐᖅᖢᑎᒃ 2018 ᐊᕐᕌᒍᑕᒫᑦ 

ᐅᓂᒃᑳᖏᓐᓄᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ.  

ᐃᖏᕐᕋᓂᐅᔪᓄᑦ ᑎᑎᖅᑲᖁᑎᖃᕐᑯᒃ ᐊᒻᒪᓗ ᐅᓯᑲᖅᑕᕐᓂᕐᒧᑦ ᑐᓴᐅᒪᔾᔪᑏᑦ  

ᒪᓕᒃᖢᑎᒃ ᐊᑐᕆᐊᓕᖏᓐᓂᑦ ᐊᒻᒪᓗ ᒪᓕᒋᐊᓕᖕᒥᒃ 105, ᐅᔭᕋᖕᓂᐊᕈᓐᓇᐅᑎᖓᓐᓄᑦ ᓇᓗᓇᐃᒃᑯᑕᖓᓐᓂᑦ, 

ᐹᕙᓐᓛᓐᑯᑦ ᐃᒪᐃᑦᑕᕆᐊᖃᖅᑎᑕᔪᑦ ᐃᓄᐃᓴᒃᖠᒋᐊᕈᑎᖏᑦ ᐊᒃᑐᐃᓂᐅᓇᔭᖅᑐᓄᑦ ᑕᑯᖃᑦᑕᐅᑎᕐᓂᖏᑦ ᐃᒪᕐᒥᐅᑕᓂᒃ 

ᓂᕐᔪᑎᓂᑦ, ᐃᓗᐊᖅᑐᒥᒃ ᐃᑭᕐᒥᑦ ᐊᒻᒪᓗ ᕿᙳᓂᖅ, ᓇᓗᓇᐃᖅᑕᐅᓯᒪᔪᑦ ᐊᒻᒪᓗ ᐊᑐᓕᖅᑎᑕᐅᔭᕆᐊᓖᑦ 



 

 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᒪᒃᐱᖅᑐᒐᖅ 8 ᐅᑯᓇᖓᑦ 13 

ᐱᒋᐊᓚᐅᖅᑳᖅᑎᓐᓇᒋᑦ ᐅᓯᑲᖅᑕᕐᓂᕐᒧᑦ ᐊᐅᓚᓃᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᐅᔭᕋᖕᓂᐊᕈᓐᓇᐅᑎᖓᓐᓄᑦ ᓇᓗᓇᐃᒃᑯᑕᖓᓐᓂᑦ ᓇᓗᓇᐃᖅᓯᓪᓚᕆᒃᓯᒪᖕᒪᑦ ᑕᐃᒪᐃᑦᑐᑦ ᐱᓕᕆᓃᑦ 

ᐃᓚᐅᑎᑦᑎᔪᓐᓇᕐᒪᑕ ᓱᒃᑲᐃᒡᓕᒋᐊᕐᓗᑎᒃ ᐅᓯᑲᖅᑕᖅᑐᑦ ᓱᒃᑲᓕᓂᖏᑦ ᐱᑕᖃᑐᐃᓐᓇᕆᐊᖃᖅᐸᑦ 

ᐅᒥᐊᕐᔪᐊᑦ−ᐃᒪᕐᒥᐅᑕᓂᒃ ᓂᕐᔪᑎᓂᒃ ᑕᑯᖃᑦᑕᐅᑎᓂᖏᑦ ᑕᐃᒪᐃᑐᓐᓇᕿᐊᖃᕐᓂᖏᑦ, ᐃᓚᐅᓪᓗᑎᒃ ᐊᓯᔾᔨᕐᓂᖏᑦ 

ᑕᐃᒪᐃᒐᔪᖕᓂᖅ ᐊᒻᒪᓗ ᖃᖓᒃᑯᑦ ᐅᓯᑲᖅᑕᕐᒪᖔᑦ ᐊᒻᒪᓗᑦᑕᐅᖅ ᓇᓗᓇᐃᕆᓗᑎᒃ ᐊᓯᐊᖑᑦ ᐅᓯᑲᖅᑕᕐᓂᕐᒧᑦ 

ᐊᖅᑯᑕᐅᔪᓐᓇᖅᑐᓂᒃ. ᐃᓗᐊᓂᑦ 2017 ᐊᕐᕌᒍᑕᒫᑦ ᖃᐅᔨᓴᐃᓐᓇᕐᓂᕐᒧᑦ ᐅᓂᒃᑳᖏᓐᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ, ᐹᕙᓐᓛᓐᑯᑦ ᓇᓗᓇᐃᖅᓯᓚᐅᖅᑐᑦ ᐃᓚᖏᑦ ᐅᒥᐊᕐᔪᐊᑦ ᐅᖓᑕᐅᔾᔨᓯᒪᕙᒃᑯᑦ ᓱᒃᑲᓕᕆᕐᒥᒃ 10 ᓈᑦ 

ᐊᐅᓪᓚᖃᓱᓕᖅᑎᓪᓗᒋᑦ ᐃᓕᕆᕝᕕᐅᑉ ᓄᓇᖁᑎᖏᓐᓂᑦ ᐊᒻᒪᓗ ᐊᖏᖅᓯᒪᔾᔪᑎᖃᐃᓐᓇᕐᓂᐊᖅᑐᑦ ᐃᒪᐃᑎᓐᓇᓱᒡᓗᒋᑦ 

2018 ᐅᓯᔭᐅᔪᓄᑦ ᐊᒻᒪᓗ ᐅᖅᓱᐊᓗᖕᓄᑦ ᐅᓯᔪᑦ ᐅᒥᐊᕐᔪᐊᑦ ᑐᓂᔭᐅᓂᐊᖅᑐᑦ ᒪᓕᒐᒃᓴᖏᓐᓂᒃ ᖃᓄᖅ 

ᑎᑭᑦᑕᕆᐊᖃᕐᒪᖔᑕ ᕿᙳᐊᓄᑦ ᓱᒃᑲᓕᑎᒋᓗᑎᒃ ᐊᑯᓐᓂᖓᓂᑦ 7-10 ᓈᑦ.  

ᐃᒪᐃᖁᔨᓂᖓᑦ 12: ᑲᑎᒪᔩᑦ ᐃᒪᐃᖁᔨᔪᑦ ᐹᕙᓐᓛᓐᑯᓐᓂᑦ ᐅᓪᓗᒥᒨᖓᓕᖅᑎᓪᓗᓂᔾᔪᒃ ᐃᓗᕕᓕᖕᒥᑦ ᓯᒡᔭᒃᒥᑦ 

ᖃᐅᔨᓴᐃᓐᓇᕐᓂᖏᓐᓄᑦ ᐱᓕᕆᐊᓂᒃ ᖃᐅᔨᓴᖅᑐᑦ ᖃᓄᐃᖃᑦᑕᕐᒪᖔᑕ ᑑᒑᓖᑦ ᐅᒥᐊᕐᔪᐊᓄᑦ ᐊᔾᔨᒌᖏᑦᑐᓂᒃ 

ᓱᒃᑲᓕᕆᖃᖅᑎᓪᓗᒋᑦ ᕿᙳᐊᓂᑦ. ᑲᑎᒪᔩᑦ ᐃᒪᐃᒃᑲᓐᓂᖁᔨᕗᑦ ᐹᕙᓐᓛᓐᑯᑦ, ᐅᓂᒃᑳᕐᓗᑎᒃ 

ᖃᓄᐃᓕᐅᖅᓯᒪᓕᕐᓂᕐᒥᖕᓂᒃ ᑳᑉᑕᓐᒋᔭᐅᔪᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐱᓕᕆᕝᕕᐅᔪᓕᒫᑦ ᐅᒥᐊᕐᔪᐊᖏᓐᓂᒃ 

ᑐᓂᔭᐅᔪᐃᓐᓇᐅᓗᑎᒃ ᓯᕗᓂᐊᒍᑦ ᒪᓕᒋᐊᓕᖏᓐᓂᒃ ᑎᑭᓐᓇᓱᓕᖅᑎᓪᓗᒋᑦ ᕿᙳᐊᓄᑦ ᓱᒃᑲᓕᓂᖏᑦ 

ᑭᒡᓕᖃᕐᓗᑎᒃ ᐊᑯᓐᓂᖓᓂᑦ 7-10 ᓈᑦ.  

ᐃᒪᐃᖁᔨᔪᑦ ᐹᕙᓐᓛᓐᑯᑦ ᑐᓂᓯᓗᑎᒃ ᐅᓪᓗᒥᒨᖓᔪᓂᒃ ᒪᓕᖕᓂᕐᒥᖕᓄᑦ ᐊᑐᖅᖢᑎᒃ 2018 ᐊᕐᕌᒍᑕᒫᑦ 

ᐅᓂᒃᑳᖏᓐᓄᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ.  

 

ᐅᒥᐊᕐᔪᐊᒦᓪᓗᓂ ᓇᐅᑦᑎᖅᓱᐃᓐᓇᕐᓂᕐᒧᑦ ᐱᓕᕆᐊᖅ 

ᐹᕙᓐᓛᓐᑯᑦ ᐅᓂᒃᑳᖅᓯᒪᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᒥᐊᕐᔪᐊᒦᓪᓗᓂ ᓇᐅᑦᑎᖅᓱᕐᓂᕐᒧᑦ 

ᖃᐅᔨᓴᐃᓐᓇᕐᓂᕐᒧᑦ ᓄᖅᑲᖅᑎᑕᐅᓚᐅᖅᑐᖅ 2016−ᒥᑦ ᐱᔾᔪᑎᖃᖅᖢᑎᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓱᒫᓘᑏᑦ 

ᓴᖅᑭᓚᐅᕐᓂᖏᓐᓄᑦ ᑕᐃᑲᙵᑦ ᐅᒥᐊᕐᔪᐊᒦᓪᓗᓂ ᓇᐅᑦᑎᖅᓱᕐᓂᕐᒧᑦ, ᐊᒻᒪᓗ ᐱᓕᕆᑦᑎᐊᖏᓃᓐᓇᕈᔫᓪᓗᓂ 

ᓇᐅᑦᑎᖅᓱᖅᑎᓄᑦ ᐅᒥᐊᕐᔪᐊᓂᑦ ᓇᐅᑦᑎᖅᓱᕈᓐᓇᖅᑐᓂᒃ ᐃᒪᕐᒥᐅᑕᓂᒃ ᓂᕐᔪᑎᓂᒃ ᐅᒥᐊᕐᔪᐊᑦ ᐃᖏᕐᕋᑎᓪᓗᒋᑦ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᖅᐳᑦ ᐹᕙᓐᓛᓐᑯᑦ 2017 ᐊᕐᕌᒍᑕᒫᑦ ᐅᓂᒃᑳᓂᒃ 

ᑐᓂᓯᓴᐅᙱᒻᒪᑕ ᐅᓪᓗᒥᒨᖓᔪᓂᒃ ᓇᓕᐊᒃᑯᑐᐃᓐᓇᖅ ᐊᓯᐊᒍᑦ ᐱᓕᕿᓂᕐᓂᑦ ᐃᓱᒪᒋᔭᖏᓐᓂᒃ ᖃᐃᔨᓴᐃᓐᓇᕐᓂᕐᒧᑦ 

ᐅᒥᐊᕐᔪᓂᑦ ᑕᑯᖃᑦᑕᐅᑎᖃᑦᑕᕐᓂᕐᒧᑦ ᐃᒪᕐᒥᐅᑕᓂᒃ ᓂᕐᔪᑎᓂᒃ ᐊᒻᒪᓗ ᑕᕆᐅᒥᑦ ᑎᖕᒥᐊᓂᑦ ᐊᕐᕌᒎᑉ ᐃᓗᐊᓂᑦ; 

ᑭᓯᐊᓂᓕ ᐹᕙᓐᓛᓐᑯᑦ ᓇᓗᓇᐃᖅᓯᓚᐅᖅᑐᑦ ᐅᒥᐊᕐᔪᐊᒦᓪᓗᓂ ᓇᐅᑦᑎᖅᓱᐃᓐᓇᕐᓂᕐᒧᑦ ᐱᓕᕆᐊᕐᓄᑦ ᑲᑎᒪᔩᑦ 

ᓴᖅᑭᑕᐅᓚᐅᖅᑐᑎ 2017 ᑐᕌᒐᖃᖁᓪᓗᒋᑦ ᓇᓗᓇᐃᔭᐃᓗᑎᒃ ᖃᐅᔨᓴᖅᑕᐅᓯᒪᔪᒥᒃ ᐊᑐᖔᕈᓐᓇᖅᑕᖏᓐᓂᒃ. 

ᐃᓕᓴᕆᓗᓂᔾᔪᒃ ᐊᑐᖔᕈᓐᓇᑐᒥᒃ ᓇᓗᓇᐃᖅᑕᐅᓯᒪᔪᖄᓂᖏᓐᓂᖓᓄᑦ ᓴᖅᑮᓯᒪᓪᓗᓂᓗ ᑐᓗᕈᑕᐅᔪᓂᒃ 

ᐊᑐᓕᖅᑎᑦᑎᓇᓱᐊᖅᑎᓪᓗᒋᑦ ᖃᐅᔨᓴᐃᓐᓇᕐᓂᕐᒧᑦ ᐊᒃᑐᖅᓯᓂᕐᓂᒃ ᐅᓯᑲᖅᑕᕐᑐᓂᑦ ᐃᒪᕐᒥᐅᑕᓄᒃ ᓂᕐᔪᑎᓄᑦ 

ᐅᓯᑲᖅᑕᕐᓂᕐᒧᑦ ᕿᙱᐊᓂᑦ, ᑲᑎᒪᔩᑦ ᖃᐅᔨᒪᔪᑦ ᑕᐃᒪᐃᑐᓐᓇᕆᐊᖃᖅᑐᓂᒃ ᐅᓄᕐᓂᖅᓴᐅᓕᕐᓗᑎᒃ ᐃᓄᓕᒫᓂᑦ 

ᐃᓱᒫᓘᑕᐅᔪᑦ ᓇᓗᓇᐃᖅᑕᐅᓯᒪᙱᑦᑐᑦ ᐊᒃᑐᐃᓂᐅᔪᑦ ᐃᒪᕐᒥᐅᑐᓄᑦ ᓂᕐᔪᑎᓄᑦ; ᑕᐃᒪᐃᓐᓂᖓᓄᑦ ᑲᑎᒪᔩᑦ 

ᑲᔪᖏᖅᓴᐃᔪᑦ ᐹᕙᓐᓛᓐᑯᓐᓂᑦ ᓯᕗᓪᓕᐅᔾᔨᒋᐊᖁᔨᓪᓗᑎᒃ ᒪᓕᓕᕐᓂᕐᒧᑦ ᑖᓱᒧᖑ ᐃᒪᐃᖁᔨᔾᔪᑎᒧᑦ. 

ᐃᒪᐃᖁᔨᓂᖓᑦ 13: ᑲᑎᒪᔩᑦ ᐃᒪᐃᓕᖓᑎᑦᑎᔪᑦ ᐹᕙᓐᓛᓐᑯᑦ ᑐᓂᓯᓗᑎᒃ ᓇᓗᓇᐃᔭᑦᑎᐊᖅᓯᒪᔪᒥᒃ 

ᐅᓪᓗᒥᒨᖓᔪᓂᒃ ᐊᒃᑐᐊᔪᓂᒃ ᐊᑐᖅᑕᐅᖔᕈᓐᓇᖅᑐᖅ ᐱᓕᕆᐊᖅ ᐊᑐᑕᐅᔪᖅ ᑕᐃᒪᐃᖁᓇᒋᑦ, ᑭᒡᓕᓕᕐᓗᖏᑦ 

ᐊᒻᒪᓗ ᖃᐅᔨᓴᐃᓐᓇᕐᓗᒋᑦ ᐅᒥᐊᕐᔪᐊᑦ ᑕᑯᖃᑦᑕᐅᑎᖃᑦᑕᕐᓂᖏᑦ ᐃᒪᕐᒥᐅᑕᓂᒃ ᓂᕐᔪᑎᓂᒃ ᐊᒻᒪᓗ ᑕᕆᐅᒥᑦ 

ᑎᖕᒥᐊᓂᒃ. ᐹᕙᓐᓛᓐᑯᑦ ᓴᖅᑭᔮᑦᑎᑦᑎᔭᕆᐊᓖᑦ ᐱᓕᕆᐊᑉ ᐅᒥᐊᕐᔪᐊᖏᑦ ᐊᑐᓕᖅᑎᑦᑎᓂᖏᓐᓂᒃ ᕿᓚᒥᐅᔪᒃᑯᑦ 

ᖃᐅᔨᒃᑲᐃᔾᔪᑎᒥᒃ ᓇᓗᓇᐃᔭᐅᑎᓂᒃ ᓱᒃᑲᓕᔪᒥᒃ ᓇᓗᓇᐃᖅᑕᐅᖁᓪᓗᒋᑦ ᐱᐅᙱᑦᑐᑦ ᐊᒃᑐᐃᓃᑦ ᐃᒪᕐᒥᐅᑕᓄᑦ 

ᐆᒪᔪᓄᑦ ᑭᒡᓕᐊᓂᑦ ᐅᒥᐊᕐᔪᐊᑉ ᐊᖅᑯᑎᒋᕙᒃᑕᖏᓐᓂᑦ. ᑖᓐᓇ ᐅᓪᓗᒥᒨᖓᔪᖅ ᐃᓚᐅᑎᑦᑎᔭᕆᐊᓕᒃ 

ᐅᖃᒪᔭᐅᑎᓂᒃ ᓂᓪᓕᐅᑕᐅᓚᐅᖅᑐᓂᒃ ᐊᒻᒪᓗ ᐃᓱᒫᓘᑕᐅᓚᐅᖅᑐᑦ ᑐᓂᔭᐅᓯᒪᔪᑦ ᐊᑐᖅᖢᑎᒃ ᐃᒥᐅᑉ 

ᐊᕙᑎᖓᓄᑦ ᑲᑎᒪᔨᕋᓛᓂᑦ ᐋᖅᑭᒃᓱᖅᑕᐅᑎᓪᓗᒍ ᐊᒻᒪᓗ ᐊᑐᓕᖅᑎᑕᐅᓇᓱᐊᖅᑎᓪᓗᒍ ᐊᓯᐊᒍᖔᖅ 

ᐱᓕᕆᔾᔪᑎᓂᒃ, ᐃᓚᐅᓪᓗᑎᒃ ᓂᕈᐊᖅᑕᐅᓯᓚᔪᑦ ᓇᓗᓇᐃᖅᓯᔾᔪᑏᑦ.  

ᐃᒪᐃᖁᔨᔪᑦ ᑕᒪᓐᓇ ᐅᓪᓗᒥᒨᖓᓕᖁᑎ ᑐᓂᔭᐅᓗᓂ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᓪᓗᐃᑦ 60 

ᐃᓗᐊᓂᑦ.  

ᑕᕆᐅᑉ ᐊᕙᑎᖓ − ᐅᒥᐊᕐᔪᐊᑦ ᓂᐱᖏᑦ 

ᐹᕙᓐᓛᓐᑯᑦ ᐃᒪᐃᖁᔭᐅᔪᑦ ᒪᓕᒃᖢᑎᒃ ᐅᔭᕋᖕᓂᐊᕈᓐᓇᐅᑎᖓᓐᓄᑦ ᐊᑐᕆᐊᓕᖏᓐᓂᑦ ᐊᒻᒪᓗ ᒪᓕᒋᐊᓕᖕᒥᒃ 110 

ᐊᒻᒪᓗ 111 ᐋᖅᑭᒃᓱᐃᓗᑎᒃ ᖃᐅᔨᓴᐃᓐᓇᕐᓂᕐᒧᑦ ᒪᓕᒋᐊᓕᓪᓚᕆᖕᒥᒃ ᑕᐃᒪᐃᖁᓇᒋᑦ ᐊᒃᑐᐃᓃᑦ ᐃᒪᕐᒥᑦ ᓂᕐᔪᑎᓄᑦ 

ᑕᐃᑲᖓᑦ ᐱᓕᕆᐊᒥᑦ ᐅᓯᑲᖅᑕᕐᓂᕐᒧᑦ ᐱᓕᕆᓂᐅᔪᑦ ᐊᒻᒪᓗ ᓂᕈᐅᒋᔭᐅᓗᑎᒃ ᐱᓕᕆᖃᑎᖃᕐᓃᑦ ᐃᒥᐅᑉ ᐊᕙᑎᖓᓄᑦ 

ᑲᑎᒪᔨᕋᓛᓂᑦ (MEWG) ᓇᓗᓇᐃᖅᓯᖁᓪᓗᒋᑦ ᓈᒻᒪᓛᒥᑦ ᕿᓚᒻᒥᐅᔪᒃᑯᑦ ᖃᐅᔨᒃᑲᐃᔾᔪᑎᓂᒃ ᓇᓗᓇᐃᒃᑯᑕᕐᓂᒃ(ᐃᑦ) 

ᐃᒪᐃᓕᖓᑎᑦᑎᓂᐊᖅᑐᓂᒃ ᓱᒃᑲᓕᔪᒥᒃ ᓇᓗᓇᐃᔭᐃᓂᖅ ᐱᐅᙱᑦᑐᒥᒃ ᐊᒃᑐᐃᓂᕐᓂᒃ ᐊᖅᑯᑖᒍᑦ ᓂᒋᐊᑕ ᐊᒻᒪᓗ 

ᐅᐊᖕᓇᖓᑕ ᐅᓯᑲᖅᑕᕐᓂᕐᒧᑦ ᐊᖅᑯᑎᒥᑦ. ᑕᒪᒃᑯᐊ ᑲᒪᒋᔭᐅᖁᓪᓗᒋᑦ ᐊᑐᕆᐊᓕᖏᓐᓂᑦ ᐊᒻᒪᓗ ᒪᓕᒋᐊᓕᖕᒥᒃ, 

ᐹᕙᓐᓛᓐᑯᑦ ᓇᓗᓇᐃᖅᓯᓯᒪᕗᑦ ᑕᐃᒪᓂ 2017 ᐊᕐᕌᒍᑕᒫᑦ ᐅᓂᒃᑳᓂᒃ ᑖᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐱᒋᐊᓕᓵᕈᑏᑦ ᐋᖅᑭᒃᑕᐅᓚᐅᙱᒻᒪᑕ ᓇᓗᓇᐃᔭᐃᔪᑦ ᐱᐅᙱᑦᑐᓂᒃ ᐊᒃᑐᐃᓂᕐᓂᒃ ᐱᔾᔪᑕᐅᓗᓂ 

ᐅᒥᐊᕐᔪᐊᒃ ᓂᐱᖏᑦ ᑕᐃᒪᐃᖃᑦᑕᖅᑐᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓴᐅᒪᔪᑦ ᐱᓇᔪᒃᑐᑦ ᒫᓐᓇ 

ᖃᐅᔨᓇᓱᖕᒪᑕ ᓇᓕᐊᒃᑰᕐᓂᐊᕐᓂᕐᒥᖕᓄᑦ ᐱᓕᕆᖁᓪᓗᒋᑦ ᓂᐱᒧᑦ/ᑕᐅᑐᖕᓂᒃᑯᑦ ᖃᐅᔨᓴᐃᓐᓇᕈᑎᓂᒃ ᐱᓕᕆᐊᓂᒃ 

(ᐅᒥᐊᕐᔪᐊᒥᑦ ᖃᐅᔨᓴᕐᓂᐅᔪᖅ ᐱᓕᕆᓂᖅ) ᖃᓂᒋᔭᖓᓂᑦ ᐃᓗᕕᓕᐅᑉ ᑕᐅᕗᖓᒃᑲᓐᓂᖅ ᖃᐅᔨᓴᖁᓪᓗᒋᑦ 

ᖃᓄᐃᓕᐅᖅᑕᐅᓃᑦ ᑑᒑᓕᖕᓂᑦ ᐅᓯᑲᖅᑕᕐᓂᕐᒧᑦ.  

ᐃᒪᐃᖁᔨᓂᖓᑦ 14: ᑲᑎᒪᔩᑦ ᐃᒪᐃᓕᖓᑎᑦᑎᔪᑦ ᐹᕙᓐᓛᓐᑯᑦ ᑐᓂᓯᓗᑎᒃ ᓇᓗᓇᐃᔭᑦᑎᐊᖅᓯᒪᔪᒥᒃ 

ᐅᓪᓗᒥᒨᖓᔪᓂᒃ ᐱᔾᔪᑎᓕᖕᓂᒃ ᐊᓯᐊᒍᑦ ᐊᑐᖅᑕᐅᔪᑦ ᑕᐃᒪᐃᖁᓇᒋᑦ, ᑭᒡᓕᓕᖅᓯᒪᖁᓪᓗᒋᑦ ᐊᒻᒪᓗ 

ᖃᐅᔨᓴᐃᓐᓇᕐᓂᕐᒧᑦ ᐅᒥᐊᕐᔪᐊᑦ ᑕᑯᖃᑦᑕᕐᓂᖏᑦ ᐃᒪᕐᒥᑦ ᓂᕐᔪᑎᓂᒃ ᐊᒻᒪᓗ ᑕᕆᐅᒥᑦ ᑎᖕᒥᐊᓂᒃ. ᐹᕙᓐᓛᓐᑯᑦ 

ᓴᖅᑭᔮᑦᑎᑦᑎᔭᕆᐊᓖᑦ ᐱᓕᕆᐊᑉ ᐅᒥᐊᕐᔪᐊᖏᑦ ᐊᑐᓕᖅᑎᑦᑎᓂᖏᓐᓂᒃ ᕿᓚᒥᐅᔪᒃᑯᑦ ᖃᐅᔨᒃᑲᐃᔾᔪᑎᒥᒃ 

ᓇᓗᓇᐃᔭᐅᑎᓂᒃ ᓱᒃᑲᓕᔪᒥᒃ ᓇᓗᓇᐃᖅᑕᐅᖁᓪᓗᒋᑦ ᐱᐅᙱᑦᑐᑦ ᐊᒃᑐᐃᓃᑦ ᐃᒪᕐᒥᐅᑕᓄᑦ ᐆᒪᔪᓄᑦ ᑭᒡᓕᐊᓂᑦ 

ᐅᒥᐊᕐᔪᐊᑉ ᐊᖅᑯᑎᒋᕙᒃᑕᖏᓐᓂᑦ. ᑖᓐᓇ ᐅᓪᓗᒥᒨᖓᔪᖅ ᐃᓚᐅᑎᑦᑎᔭᕆᐊᓕᒃ ᐅᖃᒪᔭᐅᑎᓂᒃ 

ᓂᓪᓕᐅᑕᐅᓚᐅᖅᑐᓂᒃ ᐊᒻᒪᓗ ᐃᓱᒫᓘᑕᐅᓚᐅᖅᑐᑦ ᑐᓂᔭᐅᓯᒪᔪᑦ ᐊᑐᖅᖢᑎᒃ ᐃᒥᐅᑉ ᐊᕙᑎᖓᓄᑦ 

ᑲᑎᒪᔨᕋᓛᓂᑦ ᐋᖅᑭᒃᓱᖅᑕᐅᑎᓪᓗᒍ ᐊᒻᒪᓗ ᐊᑐᓕᖅᑎᑕᐅᓇᓱᐊᖅᑎᓪᓗᒍ ᐊᓯᐊᒍᖔᖅ ᐱᓕᕆᔾᔪᑎᓂᒃ, 

ᐃᓚᐅᓪᓗᑎᒃ ᓂᕈᐊᖅᑕᐅᓯᓚᔪᑦ ᓇᓗᓇᐃᖅᓯᔾᔪᑏᑦ.  

ᐃᒪᐃᖁᔨᔪᑦ ᑕᒪᓐᓇ ᐅᓪᓗᒥᒨᖓᓕᖁᑎ ᑐᓂᔭᐅᓗᓂ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᓪᓗᐃᑦ 60 

ᐃᓗᐊᓂᑦ. 

ᖃᐅᔨᓴᕐᓃᑦ ᐊᒻᒪᓗ ᖃᐅᔨᓴᐃᓐᓇᕐᓃᑦ ᐃᖃᓗᖕᓂᒃ ᑕᕆᐅᕐᒥᐅᑕᓂᒃ 

ᐅᔭᕋᖕᓂᐊᕈᓐᓇᐅᑎᖓᓐᓄᑦ ᓇᓗᓇᐃᒃᑯᑕᖓᓐᓂᑦ ᐊᑐᕆᐊᓕᖏᓐᓂᑦ ᐊᒻᒪᓗ ᒪᓕᒋᐊᓕᖕᒥᒃ 48(a) ᐃᒪᐃᖁᔨᓯᒪᖕᒪᑦ 

ᐹᕙᓐᓛᓐᑯᑦ ᑐᓂᓯᓗᑎᒃ ᐸᕐᓇᐅᑎᓂᒃ ᐱᓕᕆᓂᐊᕐᓂᕐᒧᑦ ᖄᒃᑲᓐᓂᐊᒍᑦ ᖃᐅᔨᓴᖁᑎᓂᒃ ᐱᑕᖃᕐᒪᖔᑦ ᐃᖃᓗᖕᓂᒃ 

ᑕᕆᐅᕐᒥᐅᑕᓂᒃ ᐃᒥᑦᑎᐊᕙᖕᓂᒃ ᑕᓯᕐᓂᒃ ᐊᒻᒪᓗ ᐊᑐᓕᖅᑎᓪᓗᓂᔾᔪᒃ ᑲᔪᓰᓐᓇᖅᑐᒥᒃ ᖃᐅᔨᓴᐃᓐᓇᕐᓃᑦ ᐃᖃᓗᖕᓂᒃ 

ᑕᕆᐅᕐᒥᐅᑕᐃᑦ ᖃᓄᐃᖏᑦᑎᐊᕐᓂᖏᑦ ᑕᐅᕙᓂ ᐊᒃᑐᖅᑕᐅᔪᓂ ᐱᓕᕆᐊᒧᑦ. ᑕᐃᒪᐃᒃᑯᓗᐊᖅᑎᓪᓗᒍ ᐹᕙᓐᓛᓐᑯᑦ 

ᓇᓗᓇᐃᖅᓯᓯᒪᔪᑦ ᐃᖃᓗᖕᓂᒃ ᖃᐅᔨᓴᐃᓐᓇᕐᓃᑦ ᐱᓕᕆᐊᑦ ᓇᓗᓇᐃᔭᖅᑕᐅᓯᒪᖕᒪᑕ ᑕᕆᐅᒥᑦ ᑐᓚᒃᑕᕐᕕᖕᒥᑦ ᐊᒻᒪᓗ 

ᐃᒥᑦᑎᐊᕙᖕᒥᑦ ᖃᓂᒋᔭᖓᓂᑦ ᐅᔭᕋᖕᓂᐊᕐᑯᐅᑉ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᓇᓗᓇᐃᖅᓯᓪᓚᕆᓚᐅᖅᑐᑦ 

ᐊᖏᓂᖓ ᐃᖃᓗᖕᓂᑦ ᖃᐅᔨᓴᐃᓐᓇᕐᓂᖅ ᐃᒥᑦᑎᐊᕙᖕᓂᑦ ᓴᓂᐊᓂᑦ ᐊᖅᑯᑎᑯᑖᑉ 2017-ᒥᑦ ᓱᓕ ᑐᑭᓯᓈᓂᙱᒻᒪᑦ.  

ᐃᒪᐃᖁᔨᓂᖓᑦ 15: ᑲᑎᒪᔩᑦ ᐃᒪᐃᖁᔨᔪᑦ ᐹᕙᓐᓛᓐᑯᓐᓂᑦ ᐅᓂᒃᑳᓕᐅᖁᔨᓪᓗᑎᒃ ᐆᒻᒪᖅᑯᑎᓂᒃ ᐊᑐᕐᓗᓂ 

ᐃᖃᓗᒃᓕᒃ ᖃᐅᔨᓴᕐᓂᕐᓂᒃ ᐱᓕᕆᐊᑦ ᐊᒻᒪᓗ ᐃᖃᓗᒃᑕᐅᕙᒃᑐᑦ ᑰᒐᓛᓂᑦ ᐃᑳᕐᕕᖕᓂᑦ ᓴᓂᐊᓂᑦ ᐊᖅᑯᑎᑯᑖᑉ, 

ᐃᓚᐅᓪᓗᑎᒃ ᐅᖃᐅᓯᖃᕐᓂᖅ ᖃᐅᔨᓴᕈᑎᓂᒃ ᖃᓄᐃᓕᖓᓐᓂᕐᒪᖔᑕ ᐊᒻᒪᓗ ᖃᐅᔨᓴᐃᓐᓇᕈᑎᓂᒃ 

ᑕᕆᐅᕐᒥᐅᑕᑦ ᐃᖃᓗᐃᑦ ᐱᑕᖃᕐᓂᖏᑦ, ᖃᓄᐃᓕᖓᓂᒃ, ᖃᓄᐃᙱᑦᑎᐊᕐᓂᖏᑦ.  

ᐃᒪᐃᖁᔨᔪᑦ ᑕᒪᓐᓇ ᑐᓴᐅᒪᔾᔪᑎ ᐃᓚᓕᐅᔾᔭᐅᓗᓂ 2018 ᐊᕐᕌᒍᑕᒫᑦ ᖃᐅᔨᓴᐃᓐᓇᕐᓂᕐᒧᑦ ᐅᓂᒃᑳᓄᑦ 

ᑖᒃᑯᓄᖓ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. 

ᑕᕆᐅᑉ ᐊᕙᑎᖓ − ᐅᒥᐊᕐᔪᐊᑦ ᓱᕈᖅᓴᐃᓂᖏᓐᓄᑦ ᖃᐅᔨᓴᐃᓐᓇᕈᑎ 

ᒪᓕᒃᖢᑎᒃ ᐅᔭᕋᖕᓂᐊᕈᓐᓇᐅᑎᖓᓐᓄᑦ ᓇᓗᓇᐃᒃᑯᑕᖓᓐᓂᑦ ᐊᑐᕆᐊᓕᖏᓐᓂᑦ ᐊᒻᒪᓗ ᒪᓕᒋᐊᓕᖕᒥᒃ 91, ᐹᕙᓐᓛᓐᑯᑦ 

ᐃᒪᐃᖁᐅᔪᑦ ᐋᖅᑭᒃᓱᐃᓗᑎᒃ ᓇᓗᓇᐃᔭᑦᑎᐊᖅᓯᒪᔪᓂᒃ ᖃᐅᔨᓴᐃᓐᓇᕐᓂᕐᒧᑦ ᐸᕐᓇᐅᑎᓂᒃ ᐃᒃᐱᑭᒃᑐᕐᔪᐊᓄᑦ ᐊᒻᒪᓗ 

ᕿᙳᐊᓂᑦ ᐅᒥᐊᕐᔪᐊᑦ ᓱᕈᖅᓴᐃᓂᖏᓐᓂᒃ ᐊᒻᒪᓗ ᐃᓚᐅᑎᑦᑎᓗᑎᒃ ᖃᐅᔨᓴᕈᑎᒥᒃ ᑕᐅᕙᓂ ᐅᒥᐊᕐᔪᐊᓄᑦ 

ᓱᕈᖅᓴᐃᑦᑕᐃᓕᔾᔪᑎᓂᒃ ᐊᑐᖅᑎᑦᑎᖏᑦᑐᑦ ᓱᕐᓗ ᑕᐅᕙᓂ ᓄᓇᖃᖅᑳᖅᓯᒪᙱᑦᑐᑦ ᐆᒪᔪᖃᓛᖅ 

ᓴᖅᑭᑐᐃᓐᓇᕆᐊᖃᕐᓂᖏᓐᓂᒃ. ᐃᓗᐊᓂᑦ ᐊᕐᕌᖑᑕᒫᑦ ᐅᓂᒃᑳᓕᐊᖏᓐᓂᑦ ᑖᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ, ᐹᕙᓐᓛᓐᑯᑦ ᓇᓗᓇᐃᖅᓯᓚᐅᖅᑐᑦ ᐅᖃᒪᔭᐅᑕᐅᓚᐅᖅᑐᑦ ᑕᐃᒃᑯᓇᙵᑦ ᐃᒥᐅᑉ ᐊᕙᑎᖓᓄᑦ 

ᑲᑎᒪᔨᕋᓛᑦ ᐃᓱᒪᒃᓴᖅᓯᐅᕈᑎᖃᖅᓯᒪᓪᓗᑎᒃ ᐊᓯᐊᒍᖔᖅ ᖃᐅᔨᓴᐃᓐᓇᕈᑎᒥᒃ ᐱᖁᑎᒥᒃ ᐊᑦᑕᑕᖃᑦᑕᖅᑐᓄᑦ 

ᐅᒥᐊᕐᔪᐊᒧᑦ, ᐃᓚᐅᑎᑦᑎᓇᔭᖅᑐᖅ ᐃᒫᓂᒃ ᐊᑐᕐᓗᑎᒃ ᐊᐅᓚᔫᓕᐅᕈᑎᒥᒃ ᐋᖅᑭᒃᓯᒪᔪᒥᒃ ᐊᐅᓚᑕᐅᔪᓐᓇᕐᓗᓂ ᐃᒫᓂᑦ 

ᐃᖏᕐᕋᓲᒧᑦ. ᐹᕙᓐᓛᓐᑯᑦ ᐅᓂᒃᑳᕿᐊᓪᓚᓚᐅᖅᑐᑦ ᐱᑕᖃᙱᓐᓂᖓᓂᒃ ᓱᕈᖅᓴᐅᑎᓂᒃ ᖃᐅᔨᓴᐃᓐᓇᕈᑎᓂᒃ 

ᐱᓕᕆᔪᖃᓚᐅᕐᓂᖓᓂᒃ ᐅᒥᐊᕐᔪᖓᓂᑦ ᑕᐃᑲᓂᑦ 2017-ᒥᑦ, ᐊᒻᒪᓗ ᖃᓄᐃᓕᖓᕙᖕᓂᖏᑦ ᓱᕈᐃᑦ ᐃᒥᐅᑉ ᐊᕙᑎᖓᓂᑦ 

ᕿᙳᐊᓂᑦ ᐅᓂᒃᑲᐅᓯᐅᓚᐅᖅᑐᑦ ᑐᙵᕝᕕᖃᖅᖢᑎᒃ 2014 ᐊᒻᒪᓗ 2015 ᑎᑎᖅᑲᖁᑎᖏᓐᓂᒃ.  

ᐃᒪᐃᖁᔨᓂᖓᑦ 16: ᑲᑎᒪᔩᑦ ᑐᑭᒧᐊᒃᑎᑦᑎᓇᓱᐊᖅᐅᑦ ᐹᕙᓐᓛᓐᑯᓐᓂᑦ ᐋᖅᑭᒃᓱᐃᖁᓪᓗᒋᑦ ᐱᓕᕆᐊᒃᓴᓄᑦ 

ᐊᕐᓇᐅᑎᒥᒃ ᑲᒪᒋᔭᖃᖅᑐᒥᒃ ᑕᐃᒪᐃᑦᑕᕆᐊᓕᖕᓄᑦ ᖃᐅᔨᓴᐃᓐᓇᕈᑎᓂᒃ ᓱᕈᕐᓄᑦ ᐊᒥᐊᕐᔪᐊᓂᑦ ᐱᓕᕆᕝᕕᐅᑉ 

ᐊᒥᐊᕐᔪᐊᖏᓐᓂᑦ ᑕᐃᒪᐃᑦᑕᕆᐊᖃᖅᖢᑎᒃ ᐊᑐᖅᖢᑎᒃ ᐅᔭᕋᖕᓂᐊᕈᓐᓇᐅᑎᖓᓐᓄᑦ ᓇᓗᓇᐃᒃᑯᑕᖓᓐᓂᑦ 

ᐊᑐᕆᐊᓕᖏᓐᓂᑦ ᐊᒻᒪᓗ ᒪᓕᒋᐊᓕᖕᒥᒃ 91. ᐹᕙᓐᓛᓐᑯᑦ ᑲᒪᒋᔭᖃᒃᑲᓐᓂᕿᐊᓖᑦ ᐃᒥᐅᑉ ᐊᕙᑎᖓᓄᑦ 

ᑲᑎᒪᔨᖃᓛᓂᑦ ᐊᑐᓕᖅᑎᑦᑎᖁᓪᓗᒋᑦ ᓈᒻᒪᒃᑐᓂᒃ ᐊᑐᖅᑕᐅᖔᕈᓐᓇᖅᑐᓂᒃ ᖃᐅᔨᓴᐃᓐᓇᕐᓂᕐᒧᑦ ᐱᖁᑎᒥᒃ 

ᐊᑦᑕᑕᖃᑦᑕᖅᑐᓄᑦ ᐅᒥᐊᕐᔪᐊᒧᑦ, ᓲᕐᓗ ᐃᒫᓂᑦ ᐊᐅᓚᔫᓕᐅᖅᑕᐅᓯᒪᔪᒥᑦ ᐊᐅᓚᑕᐅᔪᓐᓇᖅᑐᒧᑦ ᐃᖏᕐᕋᔾᔪᑎᒧᑦ. 

ᐹᕙᓐᓛᓐᑯᑦ ᑐᓂᓯᔭᕆᐊᖃᖅᑐᑦ ᖃᐅᔨᔾᔪᑎᓂᒃ ᐊᕐᕌᒍᑕᒫᑦ ᐱᐊᓂᒃᑕᐅᔪᓂᒃ ᖃᐅᔨᓴᕈᑎᓂᒃ ᖃᐅᔨᔪᓐᓇᖁᓪᓗᒋᑦ 

ᐊᑦᑕᑕᖃᑦᑕᖅᑐᓄᑦ ᐅᒥᐊᕐᔪᐊᒧᑦ ᑭᓴᖅᓯᒪᔪᓂᒃ ᕿᙳᐊᓂᑦ.  

ᐃᒪᐃᖁᔨᔪᑦ ᐱᓕᕆᓂᐊᕐᓂᕐᒧᑦ ᐸᕐᓇᐅᑎᒥᒃ ᑲᒪᒋᔭᖃᕐᓂᐊᖅᑐᒥᒃ ᑲᐅᔨᓴᐃᓐᓇᕐᓂᕐᒧᑦ ᐊᑦᑕᑕᖃᑦᑕᖅᑐᓄᑦ 

ᐅᒥᐊᕐᔪᐊᒧᑦ ᐱᓕᕆᕝᕕᐅᑉ ᐅᒥᐊᕐᔪᐊᖏᓐᓄᑦ ᑐᓂᔭᐅᓗᑎᒃ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐃᓗᐊᓂᑦ 60 ᐅᓪᓗᐃᑦ ᐃᓚᓕᐅᔾᔭᐅᓗᓂ 2018 ᐊᕐᕌᒍᑕᒫᑦ ᖃᐅᔨᓴᐃᓐᓇᕐᓂᕐᒧᑦ ᐅᓂᒃᑳᓄᑦ ᑖᒃᑯᓄᖓ 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. 

2. ᐃᒪᐃᓕᐅᖁᔨᓃᑦ ᐃᖏᖅᑎᐅᔪᓂᒃ ᑎᒥᐅᔪᓂᑦ ᐅᖃᐅᓯᐅᓚᐅᖅᑐᑦ 2017 ᐊᕐᕌᒍᑕᒫᑦ ᐅᓂᒃᑳᓄᒃ 

 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ (QIA) 

ᐅᓯᑲᖅᑕᕐᓂᕐᒧᑦ ᐅᒥᐊᕐᔪᐊᒃᑯᑦ ᐊᖅᑯᑎᖏᓐᓂᒃ ᕿᒪᐃᓂᖅ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ (QIA) ᓇᓗᓇᐃᖅᓯᓚᐅᖅᑐᑦ ᐹᕙᓐᓛᓐᑯᑦ 2017 ᐊᕐᕌᒍᑕᒫᑦ ᖃᐅᔨᓴᐃᓐᓇᕐᓂᕐᒧᑦ 

ᐅᓂᒃᑳᖏᓐᓂᒃ ᓇᓗᓇᐃᖅᓯᓚᐅᕐᒪᑕ ᐃᓚᖏᑦ ᐅᒥᐊᕐᔪᐊᑦ ᕿᒪᐃᓯᒪᖃᑦᑕᓚᐅᕐᒪᑕ ᐃᒻᒪᖄ 15 ᑭᓛᒥᑕᓂᒃ (km) 

ᐅᐊᖕᓇᖓᓄᖓᐅᑎᓪᓗᒋᑦ ᓇᐃᕕ ᐳᐊᑦ ᑲᖏᖅᖢᐊᓄᑦ ᐊᒻᒪᓗ ᐊᓯᖏᓐᓄᑦ ᓂᒋᐊᓄᙵᐅᔪᑦ 15 ᑭᓛᒥᑕᓂᒃ (km) 

ᕿᑭᖅᑖᓘᑉ ᐃᑭᐊᓂ ᐊᒻᒪᓗ ᐱᔪᒪᒃᑲᓐᓂᓚᐅᖅᑐᑦ ᐱᓇᔪᒃᑐᑦ ᓇᓗᓇᐃᑦᑎᐊᕐᓗᑎᒃ ᖃᓄᐃᑦᑐᑦ ᐅᒥᐊᕐᔪᐊᒃ 

ᕿᒪᐃᖃᑦᑕᓚᐅᕐᓂᖏᑦ ᐅᓯᑲᖅᑕᕐᓂᕐᒧᑦ ᐊᖅᑯᑎᖓᓂᒃ ᐊᒻᒪᓗ ᑐᓂᓯᓗᑎᒃ ᐋᖅᑭᒋᐊᓯᒪᔪᒥᒃ ᓄᓇᙳᐊᒥᒃ ᐅᒥᐊᕐᔪᐊᑦ 

ᖃᓄᐃᑦᑐᓂᖏᓐᓂᒃ ᓇᓗᓇᐃᖅᓯᓯᒪᔪᓂᒃ. ᐃᓚᒃᑲᓐᓂᕐᓗᒍ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᐃᒪᐃᖁᔨᔪᑦ 

ᐱᓇᔪᒃᑐᑦ ᓇᓗᓇᐃᔭᐃᓗᑎᒃ ᑭᓱᑦ ᐱᔾᔪᑕᐅᓚᐅᕐᒪᖔᑕ ᐊᖏᔪᒥᒃ ᑭᒪᐃᓂᐅᔪᑦ ᐅᓯᑲᖅᑕᖅᑐᓄᑦ ᐊᖅᑯᑎᓂᒃ 

ᐃᒪᖁᑎᖏᓐᓂᒃ ᕿᑭᖅᑖᓘᑉ ᐃᑭᐊᓂᑦ, ᐊᒻᒪᓗ ᖃᓄᐃᓗᐊᒧᑦ ᑕᒪᒃᑯᐊ ᕿᒪᐃᓃᑦ ᑕᐃᒪᐃᓚᐅᕐᒪᖔᑕ. 

 

ᐃᒪᐃᖁᔨᓂᖓᑦ 17: ᑲᑎᒪᔩᑦ ᑐᑭᒧᐊᒃᑎᑦᑎᒋᐊᖅᑐᑦ ᐹᕙᓐᓛᓐᑯᓐᓂᑦ ᓇᓗᓇᐃᖅᓯᖁᓪᓗᒋᑦ ᖃᓄᐃᑦᑐᑦ 

ᐅᒥᐊᕐᔪᐊᑦ ᑭᒪᐃᓚᐅᕐᒪᖔᑕ ᐊᖏᖅᑕᐅᓯᒪᔪᒥᒃ ᐅᒥᐊᕐᔪᐊᓄᑦ ᐊᖅᑯᑎᒥᑦ ᐊᒻᒪᓗ ᑐᓂᓯᓗᑎᒃ 

ᓇᓗᓇᐃᔭᖅᓯᒪᔪᒥᒃ ᐅᖃᒪᐅᔭᑎᕕᓂᕐᓂᒃ ᖃᓄᐃᒻᒪᑦ ᑕᒪᒃᑯᐊ ᕿᒪᐃᓃᑦ ᑕᐃᒪᐃᓚᐅᕐᒪᖔᑕ.  

ᐃᒪᐃᖁᔨᔪᑦ ᑕᒪᓐᓇ ᐅᓪᓗᒥᒨᖓᔪᖅ ᐃᓚᐅᓗᓂ 2018 ᐊᕐᕌᒍᑕᒫᑦ ᐅᓂᒃᑳᖏᓐᓄᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ.  

 

ᓄᓇᕗᒻᒥ ᒐᕙᒪᒃᑯᓐᓂ (GN) 

ᑐᒃᑐᓂᒃ ᖃᐅᔨᓴᐃᓂᖅ 

ᓄᓇᕘᑉ ᒐᕙᒪᖏᑦ (GN) ᓇᓗᓇᐃᖅᓯᓚᐅᖅᑐᑦ ᐃᓱᒫᓘᑎᖏᓐᓂᒃ ᐊᒃᑐᐊᔪᓂᒃ ᐊᑐᖅᑕᐅᔪᓂᒃ ᐃᖅᑲᓇᐃᔭᕈᑕᐅᔪᓄᑦ 

ᐱᓇᔪᒃᑐᓄᑦ ᐱᓕᕆᑎᓪᓗᒋᑦ ᑐᒃᑐᐃᑦ ᖁᕝᕙᓯᖕᓂᖅᐹᒥᒃ ᓄᓇᒥᑦ ᖃᐅᔨᓴᐃᓂᖅᓄᑦ ᐊᒻᒪᓗ ᐊᑯᓂᐅᓂᖓ 

ᐃᖅᑲᓇᐃᔭᖅᑏᑦ ᖃᐅᔨᓴᐃᓂᕐᒧᑦ ᐱᓕᕆᐊᑦ ᐊᒻᒪᓗ ᓴᖅᑭᑕᐅᔪᑦ ᖃᐅᔨᓴᐃᓂᕐᒧᑦ, ᑕᑯᒃᓴᐅᑎᑦᑎᔪᑦ ᑐᒃᑐᓂᒃ 

ᑕᑯᔪᖃᓚᐅᙱᓐᓂᖓᓂᒃ ᐱᓕᕆᕝᕕᒃᒥᑦ ᖃᐅᔨᓴᐃᑎᓪᓗᒋᑦ 2017-ᒥᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᓇᓗᓇᐃᖅᓯᓚᐅᖅᑐᑦ ᓴᖅᑭᑕᐅᔪᑦ ᒫᓐᓇ ᖃᐅᔨᓴᐃᓃᑦ ᒪᓕᒃᑐᖅ ᓴᖅᑭᑕᐅᖃᑦᑕᖅᓯᒪᔪᓂᒃ ᐊᓂᒍᖅᑐᓂᒃ ᑎᓴᒪᑦ (4) 

ᐊᕐᕌᒍᐃᑦ ᓇᓗᓇᐃᖅᓯᓪᓗᑎᒃ ᓇᐅᑦᑎᖅᓱᕐᓂᖅᑕᖃᓚᐅᙱᑦᑐᑦ ᑐᒃᑐᓂᒃ ᖃᓂᒋᔭᖓᓂᑦ ᓄᓘᔭᕐᓂ ᓴᕕᒃᓴᕐᓂᐊᕐᕕᖕᒥᑦ. 

ᐃᓚᒃᑲᓐᓂᕐᓗᒍ, ᓄᓇᕘᑉ ᒐᕙᒪᖏᑦ ᐊᐱᖅᑐᑎᖃᓚᐅᕐᒥᔪᑦ ᐱᐅᒐᓗᐊᕐᒪᖔᑦ ᒫᓐᓇ ᖃᐅᔨᓴᕈᑏᑦ ᐊᖅᑭᒃᓯᒪᓂᖏᑦ ᐊᒻᒪᓗ 

ᖁᕝᕙᓯᓕᕇᖕᓂᖏᑦ ᖃᐅᔨᓴᐃᓃᑦ ᐃᓕᕆᐊᖑᔪᑦ ᑎᒍᐊᖅᑕᐅᓯᒪᔪᑦ ᐱᓇᔪᒃᑐᒧᑦ ᓇᓗᓇᐃᖅᓯᓪᓗᑎᒃ ᖃᐅᔨᓴᐃᓃᑦ 

ᐃᓕᕆᐊᑦ ᐃᖅᑲᓇᐃᔭᕈᑕᐅᔪᑦ ᐱᔪᓐᓇᕐᓂᖃᖅᑎᑦᑎᙱᒻᒪᑦ ᐊᔾᔨᒌᖏᑦᑐᓂᒃ ᑐᒃᑐᓂᒃ ᓇᐅᑦᑎᖅᓱᕐᓂᕐᓂᒃ 

ᐊᓯᔾᔨᕐᓂᖃᕐᑎᑦᑎᖕᒪᖔᑦ ᐅᓄᙱᓗᐊᕐᓂᖏᓐᓄᑦ ᐊᒥᓲᓂᖏᑦ ᐅᕝᕙᓘᓐᓃᑦ ᐅᐸᒃᓯᑦᑕᐃᓕᒪᓂᕐᒧᑦ 

ᑕᐃᒪᐃᓕᖓᓂᖏᑦ/ᐅᓄᕈᓐᓃᕐᓂᖏᑦ ᑐᒃᑐᐃᑦ ᐱᓕᕆᕝᕕᐅᔫᑉ ᐱᖁᑎᕐᔪᐊᖏᓐᓄᑦ ᐊᐅᓚᔪᓐᓇᐅᑎᖏᓐᓄᑦ. ᓄᓇᕘᑉ 

ᒐᕙᒪᖏᑦ ᓇᓗᓇᐃᖅᓯᓚᐅᖅᑐᑦ ᖃᐅᔨᓴᕐᓂᐅᑉ ᐋᖅᑭᒃᓯᒪᓂᖓ ᐊᑐᓚᐅᕐᒪᑦ ᑕᐃᒪᐃᓕᖓᓂᖏᓐᓄᑦ ᓇᐅᑦᑎᖅᓱᕐᓂᕐᓂᒃ 

ᓇᓗᓇᐃᖅᓯᖁᓪᓗᒋᑦ ᖃᓄᖅ ᑐᒃᑐᐃᑦ ᑕᑯᖃᑦᑕᐅᑎᓂᖃᕐᒪᖔᑕ ᐱᓕᕆᐊᑉ ᐱᖁᑎᕐᔪᐊᖏᓐᓂᒃ ᐊᐅᓚᔪᓐᓇᐅᑎᓂᒃ 

ᐊᒻᒪᓗ ᖃᐅᔨᓴᕈᑦ ᐊᑐᖅᑕᐅᓂᖓ ᐅᑑᑎᖃᕐᓂᐊᖅᑐᖅ ᑭᓯᐊᓂ ᐊᒥᓲᒃᐸᑕ ᑐᒃᑐᐃᑦ ᐅᓄᕐᓂᖏᑦ, ᑕᐃᒪᐃᙱᖢᓂᓗ 

ᐅᐊᖕᓇᖓᓂᑦ ᕿᑭᖅᑖᓘᑉ, ᓇᓗᓇᐃᑦᑎᐊᕐᓗᒍ ᖃᓂᒋᔭᖓᓂᑦ ᐱᓕᕆᕝᕕᐅᔫᑉ ᓄᓇᖓᓂᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᓂᕆᐅᒃᐅᑦ ᐱᓇᔪᒃᑐᑦ ᑲᔪᓰᓐᓇᕐᓗᑎᒃ ᐱᓕᕆᖃᑎᖃᕐᓗᑎᒃ ᓄᓇᕘᑉ ᒐᕙᒪᖏᓐᓂᒃ ᐊᒻᒪᓗ ᓄᓇᒥ ᐊᕙᑎᒧᑦ 

ᑲᑎᒪᔨᖃᓛᓂᑦ ᐋᖅᑭᒃᓱᐃᑎᓪᓗᒋᑦ ᐊᒻᒪᓗ/ᐅᕝᕙᓘᓐᓃᑦ ᐋᖅᑭᒋᐊᕆᓇᓱᒃᑎᓪᓗᒋᑦ ᓱᖃᐃᑦᑕᐃᓕᒪᓂᕐᒧᑦ ᐊᒻᒪᓗ 

ᖃᐅᔨᓴᐃᓐᓇᕈᑎᓄᑦ ᐱᓕᕆᐊᓂᒃ ᑐᒃᑐᓄᑦ ᐊᒻᒪᓗ ᐊᓯᖏᓐᓄᑦ ᓄᓇᒥᑦ ᐆᒪᔪᓂᑦ ᐊᔾᔨᒌᖏᑦᑐᓂᑦ ᖃᓂᒋᖓᓂᑦ 

ᐱᓕᕆᕝᕕᐅᔫᑉ ᐃᓂᖓᓂᑦ.  

ᐃᒪᐃᖁᔨᓂᖓᑦ 18: ᑲᑎᒪᔩᑦ ᐃᒪᐃᖁᔨᔪᑦ ᐹᕙᓐᓛᓐᑯᑦ ᐅᓂᒃᑳᓕᐅᕐᓗᑎᒃ ᐱᓕᕆᖃᑎᒌᖕᓂᐅᔪᓂᒃ ᓄᓇᒥᑦ 

ᐊᕙᑎᒧᑦ ᑲᑎᒪᔨᕋᓛᓂᑦ (TEWG) ᐊᒻᒪᓗ ᐱᓕᕆᓂᖏᑦ ᑲᒪᒋᔭᖃᕋᓱᖕᓂᕐᒧᑦ ᑭᒡᒍᓯᕐᓂᒃ ᑐᓂᔭᐅᓚᐅᖅᑐᑦ 

ᑐᕌᒐᖃᖅᑐᓂᒃ ᐋᖅᑭᒃᓱᐃᓂᕐᒧᑦ ᐱᐅᓯᒋᐊᖁᑎᓂᒃ ᑐᒃᑐᓂᒃ ᖃᐃᔨᓴᐃᓂᕐᒧᑦ ᐊᒻᒪᓗ ᖃᐅᔨᓴᐃᓐᓇᕐᓂᕐᒧᑦ 

ᐱᓕᕆᐊᓄᑦ ᐱᓕᕆᕝᕕᐅᔪᒥᑦ. ᐹᕙᓐᓛᓐᑯᑦ ᓇᓗᓇᐃᔭᐅᔭᕆᐊᓖᑦ ᑲᒪᒋᔭᖏᓐᓂᒃ ᑭᒡᒍᓯᐅᔪᓂᒃ ᑕᐃᑲᙵᑦ 

ᓄᓇᕘᑉ ᒐᕙᒪᖏᓐᓂᑦ ᐊᒃᑐᐊᔪᑦ ᐅᑯᓄᖓ ᐃᓱᒪᒋᔭᐅᔪᑦ ᓈᒻᒪᙱᓐᓂᖏᓐᓄᑦ ᒫᓐᓇ ᐆᒪᔪᓄᑦ ᑲᒪᒋᔭᖃᕐᓂᕐᒧᑦ 

ᐸᕐᓇᐅᑎᓂᒃ ᐊᒻᒪᓗ ᓄᓇᒥᑦ ᐊᕙᑎᐅᑉ ᖃᐃᔨᓴᐃᓐᓇᕈᑎᓄᑦ ᐱᓕᕆᐊᑦ ᑖᔅᓱᒧᖓ ᐱᓕᕆᕝᕕᐅᔪᒧᑦ.  

ᐃᒪᐃᖁᔨᔪᑦ ᑕᒪᓐᓇ ᐅᓪᓗᒥᒨᖓᔪᖅ ᐃᓚᐅᓗᓂ 2018 ᐊᕐᕌᒍᑕᒫᑦ ᐅᓂᒃᑳᖏᓐᓄᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ.  

 

3. ᐃᒪᓐᓇᐃᓕᐅᖁᔨᓂᖏᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 2018 ᐱᓕᕆᕝᕕᐅᔪᒧᑦ 

ᐹᓛᕆᐊᕐᓂᐅᓚᐅᖅᑐᒥᑦ  

ᐊᑖᓂᑦ ᓇᐃᒡᓕᑎᑦᓯᒪᔪᑦ ᐱᓇᐃᓗᑕᐃᑦ ᓇᓗᓇᐃᖅᑕᐅᓚᐅᖅᑐᑦ 2018 ᐱᓕᕆᕝᕕᐅᔪᒧᑦ ᐹᓛᕆᐊᕐᓂᐅᓚᐅᖅᑐᒥᑦ, ᐊᒻᒪᓗ 

ᐃᒪᓐᓈᖅᑑᑏᑦ ᐃᒪᐃᓕᐅᖁᔨᓂᖏᓐᓄᑦ ᑲᒪᒋᖁᓪᓗᒋᑦ ᒪᑯᐊ:  

ᐊᒃᓴᓗᐊᕕᓂᐊᓗᐃᑦ 

2018 ᐱᓕᕆᕝᕕᐅᔪᒧᑦ ᐹᓛᕆᐊᕐᓂᐅᓚᐅᖅᑐᒥᑦ, ᓇᓗᓇᐃᖅᑕᐅᓚᐅᖅᑐᖅ ᐊᑐᖅᓯᒪᔪᑦ ᐊᒃᓴᓗᐊᑦ ᐊᖏᔪᕐᔪᐊᒥᒃ 

ᓱᕈᓐᓇᕐᓂᖏᑦ ᑕᐃᑲᓂᓗᒃᑖᖅ ᐱᓕᕆᕝᕕᐅᔫᑉ ᐃᓂᖏᓐᓂᑦ, ᐱᓗᐊᖅᑐᒥᒃ ᐊᕙᓗᐊᓂᑦ ᐅᔭᕋᖕᓂᐊᕐᕕᐅᑉ ᐃᓂᖏᓐᓂᑦ 

ᐊᒻᒪᓗ ᕿᙳᐊᓂᑦ, ᐊᒻᒪᓗ ᓇᓗᓇᐃᖅᑕᐅᓯᒪᓪᓗᑎᒃ 2016 ᐊᒻᒪᓗ 2017 ᐱᓕᕆᕝᕕᐅᔪᒧᑦ ᐳᓛᕐᓂᐅᓚᐅᖅᓯᒪᔪᓂ. 

ᑕᐃᑲᓂ ᐋᒡᒋᓯ 2018 ᐱᓕᕆᕝᕕᐅᔪᒧᑦ ᐳᓛᕐᓂᕐᒥᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᑦ 

ᓇᓗᓇᐃᖅᓯᓚᐅᖅᑐᑦ ᐊᒥᓱᒐᓚᐃᑦ ᐊᑐᖅᓯᒪᔪᑦ ᐊᒃᓴᓗᐊᕕᓃᑦ ᖃᓕᕇᒃᓯᑎᓯᒪᔪᑦ ᐲᖅᑕᐅᓯᒪᓕᕐᓂᖏᓐᓂᒃ ᐊᒻᒪᓗ 

ᑐᖅᑯᖅᑕᐅᓯᒪᓕᖅᖢᑎᒃ ᐅᒥᐊᕐᔪᐊᒃᑯᑦ ᐴᕆᔭᐅᕙᒃᑐᓂᑦ ᐊᐅᓪᓚᖅᑎᑕᐅᓂᕐᒧᑦ ᐊᒻᒪᓗ ᐃᒋᑕᐅᓂᕐᒧᑦ ᑕᐃᑲᓂᐅᙱᑦᑐᖅ. 

ᐃᒪᐃᑦᑐᐃᓐᓇᐸᓗᐃᑦ, ᖃᓄᐃᓕᖓᓂᖏᑦ ᐊᒃᓴᓗᐊᑦ ᐃᒋᑕᐅᓂᖏᑦ ᐊᖏᔪᕐᔪᐊᒥᒃ ᐱᐅᓯᕚᓪᓕᖅᓯᒪᓕᖅᑐᖅ 

ᐱᓕᕆᕝᕕᖕᒧᑦ ᐳᓛᕐᓂᐅᓚᐅᖅᑐᒥᑦ ᑕᐃᒪᓂ 2018. 

ᐃᒪᐃᖁᔨᓂᖓᑦ 19: ᑲᑎᒪᔩᑦ ᐃᒪᐃᖁᔨᔪᑦ ᐹᕙᓐᓛᓐᑯᑦ ᑐᓂᓯᓗᑎᒃ ᑲᔪᓰᓐᓇᕐᓗᑎᒃ ᐅᓂᒃᑳᖏᓐᓂᒃ ᐊᒃᑐᐊᔪᓂᒃ 

ᖃᓄᖅ ᐊᑐᓕᖅᑎᑦᑎᓂᕆᔭᒥᖕᓂᒃ ᐅᓗᐊᓂᑦ ᐊᒃᓴᓗᐊᓂᒃ ᑲᒪᓂᕐᒧᑦ ᐸᕐᓇᐅᑎᓂᒃ ᑯᑭᓕᒃᑲᓐᓂᕐᓂᕐᓄᑦ, 

ᐊᑐᒃᑲᓐᓂᕈᓐᓇᕐᓂᕐᓄᑦ, ᐅᕝᕙᓘᓐᓃᑦ ᑕᐃᑲᓂᐅᙱᑦᑐᖅ ᐃᒋᑕᐅᓗᑎᒃ ᐊᒃᓴᓗᐊᑦ ᐊᑐᖅᑕᐅᔪᑦ ᑕᕝᕙᓂ 

ᐱᓕᕆᕝᕕᐅᔪᒥᑦ. ᐹᕙᓐᓛᓐᑯᑦ ᐊᑐᓕᖅᑎᑦᑎᔭᕆᐊᖃᖅᐳᑦ ᐋᖅᑭᒃᓱᖅᓯᒪᔪᒥᒃ ᐊᑐᕈᓐᓇᖅᑕᖏᓐᓂᒃ ᑐᖅᑯᐃᓂᕐᒧᑦ 

ᐊᒻᒪᓗ ᓄᒃᑎᖅᑕᐅᓂᖏᓐᓄᑦ ᐊᒃᓴᓗᐊᑦ ᖁᓕᕇᓕᖅᑎᓯᒪᔪᑦ ᑕᐅᕙᓂᓕᒫᖅ ᐱᓕᕆᕝᕕᐅᔪᒥᑦ 

ᑕᐃᒪᐃᖏᓐᓇᖅᑐᒥᒃ ᐃᖏᕐᕋᓂᖃᑦᑎᐊᖏᓐᓇᖁᓪᓗᒋᑦ.  



 

 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᒪᒃᐱᖅᑐᒐᖅ 12 ᐅᑯᓇᖓᑦ 13 

ᐃᒪᐃᖁᔨᔪᑦ ᐅᓪᓗᒥᒨᖓᔪᓂᒃ ᐊᒃᑐᐊᔪᓂᒃ ᐃᒪᐃᖁᔨᓂᕐᒧᑦ ᑐᓂᓯᓗᑎᒃ ᐃᓗᐊᓂᑦ 30 ᐅᓪᓗᐃᑦ ᓄᓇᕗᒻᒥᑦ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ.  

 

ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᑦ 

ᑕᒪᕐᒥᒃ ᐊᐃᕐᕆᓕᒥᑦ ᐊᒻᒪᓗ ᐋᒡᒋᓯᒥᑦ 2018 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐱᓕᕆᕝᕕᖕᒧᑦ 

ᐳᓛᕐᓂᕆᓚᐅᖅᑕᖏᓐᓄᑦ, ᓇᓗᓇᐃᖅᑕᐅᓚᐅᖅᑐᑦ ᐊᑕᖏᕐᖢᒋᑦ ᓴᐴᓗᑕᐃᑦ ᒪᑦᑎᑦᑕᐅᑎᐅᔭᐃᑦ ᐊᕙᓗᐊᓂᑦ ᐊᒃᑕᕐᕕᐅᑉ 

ᐲᖅᑕᐅᔪᐃᓐᓈᓗᓗᑎᒃ ᓇᐸᔾᔪᑎᖏᓐᓂᑦ ᐊᔾᔨᐸᓗᖏᑦ ᐃᓕᓯᒪᓚᐅᖅᑐᑦ ᐱᓕᕆᕝᕕᖕᒧᑦ ᐳᓛᕆᐊᖅᑎᓪᓗᒋᑦ ᑕᐅᕙᓂ 

2014, 2015, 2016 ᐊᒻᒪᓗ 2017, ᐊᒻᒪᓗ ᓄᑖᑦ ᐃᓕᔭᐅᓵᖅᑐᑦ ᕿᔪᐃᑦ ᐊᕙᓗᐃᑦ ᐊᕙᓗᐊᓂᑦ ᐃᒡᓗᕐᔪᐊᑦ 

ᑕᑯᔭᐅᓚᐅᖅᖢᑎᒃ ᓈᒻᒪᖏᑦᑐᑦ ᐅᓗᐊᓃᑎᑦᑏᓐᓇᕆᐊᒃᓴᖅ ᐊᒃᑕᑯᐃᑦ ᐃᓂᖃᕐᕕᖏᓐᓂᒃ, ᑕᐃᒪᐃᓐᓂᖓᓄᑦ 

ᐊᖏᒡᓕᒋᐊᕆᔪᑦ ᐊᓄᕆᒧᑦ ᓱᐱᔭᐅᕙᒃᑯᑦ ᓴᓃᑦ ᑕᐃᑲᙵᑦ ᐃᒡᓗᕐᔪᐊᒥᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᓇᓗᓇᐃᖅᓯᓚᐅᖅᑐᑦ ᖃᓄᐃᓕᖓᓂᖓ ᐊᕙᓘᑉ ᐊᕙᓗᓯᒪᔪᒥᑦ ᐊᒃᑕᕐᕕᖕᒥᑦ ᑕᐃᑲᓂ 2018 ᐱᓕᕆᕝᕕᖕᒧᑦ ᐳᓛᕐᓂᕐᒥᑦ 

ᐱᐅᓯᒋᐊᕐᔪᐊᖅᓯᒪᙱᒻᒪᑕ ᑕᑯᙳᐊᖅᖢᒋᑦ ᐊᓂᒍᖅᑐᑦ ᐊᕐᕌᒍᐃᑦ. ᐃᓚᒃᑲᓐᓂᕐᓗᒍ, ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ 2017 ᑲᑎᒪᔩᑦ ᐃᒪᐃᖁᔨᓂᖓᑦ #31, ᐃᒪᐃᖁᔨᔪᑦ ᐹᕙᓐᓛᓐᑯᑦ ᑲᔪᓯᓗᑎᒃ ᖃᐅᔨᓴᐃᓂᕐᓂᒃ 

ᐱᔭᕆᐊᖃᕐᓂᕐᒥᖕᓄᑦ ᐱᐅᓯᒋᐊᕐᓗᒋᑦ ᓴᓃᑦ ᐊᕙᓗᖏᑦ ᐊᕙᓗᓯᒪᔪᑦ ᐊᑐᖅᑕᐅᔪᑦ ᐊᒃᑕᕐᕖᑦ ᐃᒪᐃᓐᓂᖓᓄᑦ 

ᐊᓯᔾᔨᖅᐸᓪᓕᐊᕙᒃᑐᑦ ᐊᕙᑏᑦ ᖃᓄᐃᓕᖓᓂᖏᑦ ᐱᓕᕆᕝᕕᐅᔪᒥᑦ.  

ᐃᒪᐃᖁᔨᓂᖓᑦ 20: ᑲᑎᒪᔩᑦ ᑐᑭᒧᐊᒃᑎᑦᑎᒋᐊᖅᑐᑦ ᐹᕙᓐᓛᓐᑯᓐᓂᑦ ᐱᐅᓯᒋᐊᕆᖁᔨᓪᓗᑎᒃ ᐱᐅᓂᖓᓂᒃ 

ᐊᕙᓘᑉ ᐊᕙᓗᓯᒪᔪᖅ ᐊᒃᑕᕐᕕᖕᒥᑦ ᐃᓂᒃᒥᒃ ᓴᖅᑭᔮᖅᑎᑦᑎᖁᓪᓗᒋᑦ ᓴᓇᕝᕕᐅᔪᐃᑦ ᐃᓕᕆᑦᑎᐊᖃᓱᐊᕐᓂᖏᑦ 

ᑕᒪᒃᑯᓄᖓ ᐊᐅᓚᓂᐅᔪᓄᑦ. ᐊᒃᑕᕐᕕᖕᒥᑦ ᓴᓃᑦ ᐃᒪᐃᑦᑕᕆᐊᓖᑦ ᓈᒻᒪᒃᑐᒥᒃ ᐱᐅᓂᖃᕐᓗᑎᒃ ᐊᒻᒪᓗ ᑕᑭᓂᖏᑦ 

ᐊᒻᒪᓗ ᐊᕙᓗᓯᒪᓗᒃᑖᕐᓗᑎᒃ ᐊᑕᖏᕐᓗᒍ ᐊᒃᑕᕐᕕᐅᑉ ᐃᓂᖓᓂᒃ ᐊᒃᑕᑯᐃᑦ ᓱᓇᑐᐃᓐᓇᐃᑦ ᑎᒃᑕᐅᖃᑦᑕᖁᓇᒋᑦ 

ᐃᓂᐅᔪᒥᑦ. ᐹᕙᓐᓛᓐᑯᑦ ᐃᓚᐅᑎᑦᑎᔭᕆᐊᓖᑦ ᓇᓗᓇᐃᒃᑯᑕᕐᓂᒃ ᐱᓇᐃᓗᑕᕐᒧᑦ ᓈᒻᒪᒃᑐᒥᒃ ᑲᒪᒋᔭᖃᕐᓂᕐᒧᑦ 

ᐃᓗᐊᓂᑦ ᐊᕐᕌᒍᑕᒫᑦ ᐅᓂᒃᑳᖏᓐᓂᑦ ᓯᕗᓂᒃᓴᒥᑦ.  

ᐃᒪᐃᖁᔨᔪᑦ ᐅᓪᓗᒥᒨᖓᓕᕐᓗᓂᔾᔪᒃ ᐊᒃᑐᐊᔪᑦ ᐊᑐᓕᖅᑎᑦᑎᓂᕐᒧᑦ ᑖᔅᓱᒥᖓ ᑐᑭᒧᐊᒃᑎᕆᓂᐅᔪᒥᒃ ᑐᓂᔭᐅᓗᓂ 

ᐅᓗᐊᓂᑦ 30 ᐅᓪᓗᐃᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, ᐊᒻᒪᓗ ᐅᓪᓗᒥᒨᖓᔪᑦ ᐃᓚᐅᓗᑎᒃ 

ᐃᓗᐊᓂᑦ ᐊᕐᕌᒍᑕᒫᑦ ᐅᓂᒃᑳᓂᑦ ᑖᒃᑯᓄᖓ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᑲᔪᓯᒋᐊᕐᓗᑎᒃ.  

 

ᐳᔪᖅ ᓇᒧᙵᕈᓘᔭᖁᓇᒍ ᐱᓕᕆᐊᑦ ᐊᒻᒪᓗ ᓯᖃᓕᑦᑎᕕᐅᑉ ᐃᓂᐊ 

ᑕᐃᑲᓂ ᐊᐃᕐᕆᓕ 2018 ᐱᓕᕆᕝᕕᐅᔪᒧᑦ ᐳᓛᕐᓂᕐᒥᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑲ ᐃᖅᑲᓇᐃᔭᖅᑎᖏᑦ 

ᐅᔾᔨᕈᓱᓚᐅᖅᑐᑦ ᐳᔪᖅ ᖃᖓᑦᑕᖃᑦᑕᕐᓂᖓᓄᑦ, ᐃᓚᐅᓪᓗᓂ ᓴᖅᑭᔮᖅᑐᑦ ᐳᔪᖅ ᖃᖓᑦᑕᖃᑦᑕᕐᓂᖏᓐᓄᑦ ᑕᐃᑲᙵᑦ 

ᓯᖃᓕᑦᑎᕕᖕᒥᑦ, ᓱᓕ ᑕᒪᓐᓇ ᑲᔪᓯᓪᓗᓂ ᐱᓇᐃᓗᑕᐅᔪᖅ ᑕᐃᑲᓂ ᓯᖃᓕᑦᑎᕕᖕᒥᑦ ᐃᒡᓗᐊᓗᖕᒥᑦ. 

ᓇᓗᓇᐃᖅᑕᐅᓪᓚᕆᒃᓯᒪᔪᑦ ᐃᓚᖏᑦ ᓯᖃᓕᑦᑎᕕᐅᑉ ᐊᒻᒪᓗ ᐊᕕᒃᑐᐃᕝᕕᐅᑉ ᐃᒡᓗᕐᔪᐊᖓᓂᑦ ᓇᓗᓇᐃᖅᑕᐅᓚᐅᖅᑐᑦ 

ᐱᑕᖃᙱᓐᓂᖏᓐᓄᑦ ᓈᒻᒪᒃᑐᒥᒃ ᓯᒥᒃᓯᒪᔾᔪᑎᓂᒃ ᐅᕝᕙᓘᓐᓃᑦ ᐳᔪᕐᒧᑦ ᓇᒧᙵᕈᓘᔭᔾᔭᐃᒃᑯᑎᓂᒃ, ᑕᐃᒪᐃᓐᓂᖓᓄᑦ 

ᐊᓂᐊᔪᑦ ᐊᒻᒪᓗ ᓇᒧᙵᕈᓘᔭᖅᑐᑦ ᐳᔪᐃᑦ ᖃᓂᖏᔭᖏᓐᓂᑦ ᐊᕙᑎᒥᑦ ᑕᑯᔭᐅᓚᐅᖅᑐᑦ ᖄᖏᑦᑐᒥ ᐱᓕᕆᕝᕕᐅᔪᒧᑦ 

ᐳᓛᕐᓂᕐᒥᑦ. ᓈᒻᒪᒃᑐᒥᒃ ᓴᓇᐅᒪᓂᕐᒧᑦ ᐋᖅᑭᒃᓯᒪᓂᖏᑦ ᐊᒻᒪᓗ ᐊᐅᓚᑦᑎᔾᔪᑎᖏᑦ ᑕᐃᒪᐃᑦᑕᕆᐊᓖᑦ ᑲᒪᒋᔭᐅᖁᓪᓗᒋᑦ 

ᐊᖏᓂᕐᓴᒥᒃ ᐳᔪᖅ ᓇᒧᖓᐅᕈᓘᔭᖃᑦᑕᖁᓇᒍ ᑕᐃᑲᙵᑦ ᓯᖃᓕᑦᑎᕕᖕᒥᑦ ᐃᒡᓗᐊᓗᖕᒥᑦ.  

ᐃᒪᐃᖁᔨᓂᖓᑦ 21: ᑲᑎᒪᔩᑦ ᐃᒪᓕᐅᖁᔨᔪᑦ ᐹᕙᓐᓛᓐᑯᑦ ᐱᐅᓯᒋᐊᕆᓗᑎᒃ ᐊᑐᑦᑎᐊᕐᓂᕐᒧᑦ ᑲᒪᒋᔭᖃᕐᓂᖕᒧᑦ 

ᓴᕕᕋᔭᒃᓴᐅᑉ ᐳᔪᖓᓂᑦ ᐊᓂᖅᓵᖅᑕᐅᕙᒃᑐᖅ ᐃᖅᑲᓇᐃᔭᖅᑎᖏᓐᓄᑦ, ᐱᓗᐊᖅᑐᒥᒃ ᓯᖃᓕᑦᑎᕕᖕᒥᑦ 

ᐊᐅᓚᑦᑎᔩᑦ. ᐹᕙᓐᓛᓐᑯᑦ ᐅᓂᒃᑳᕆᐊᓖᑦ ᐱᐅᓯᒋᐊᖁᑎᓂᒃ ᐋᖅᑭᒃᑕᖏᓐᓂᒃ ᐊᒻᒪᓗ ᑐᓂᓯᓗᑎᒃ 

ᓇᓗᓇᐃᕈᑎᓂᒃ ᐃᑲᔪᖅᓱᐃᔪᓂᒃ ᐳᔫᑉ ᖁᕝᕙᓯᒍᓐᓇᕐᓂᖓ ᓈᒻᒪᒃᑐᒦᑎᑕᐅᖏᓐᓇᕐᓂᖓ ᖁᕝᕙᓯᖕᓂᐊ 

ᐊᑦᑕᕐᓇᖅᑕᐃᓕᒪᖁᓪᓗᒋᑦ ᐃᖅᑲᓇᐃᔭᖅᑏᑦ ᐱᓕᕆᕝᕕᐅᔪᒥᑦ. 

ᐃᒪᐃᖁᔨᔪᑦ ᑕᒪᓐᓇ ᐅᓪᓗᒥᒨᖓᔪᖅ ᐃᓚᐅᓗᓂ 2018 ᐊᕐᕌᒍᑕᒫᑦ ᐅᓂᒃᑳᖏᓐᓄᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ.  

ᑖᒃᑯᐊ ᑲᑎᒪᔩᑦ ᐃᒃᐱᖑᓱᑦᑎᐊᖅᖢᑎᒃ ᐃᒪᐃᖁᔨᔪᑦ ᓇᓗᓇᐃᖅᑕᐅᔪᑦ ᐃᒪᐃᖁᔨᓂᐅᔪᑦ ᑲᒪᒋᔭᐅᒃᑲᓐᓂᕆᐊᓖᑦ 

ᐱᓕᕆᓂᖏᑦ ᐹᕙᓐᓛᓐᑯᓐᓂᑦ ᑭᒡᒍᓯᖅᑕᐅᓗᑎᒃ ᐃᓗᐊᓂᑦ ᐊᑯᓂᐅᔪᓐᓇᕐᓂᖏᑦ ᓇᓗᓇᐃᖅᑕᐅᓯᒪᔪᑦ 

ᐃᒪᓐᓇᐅᖁᔨᓂᕐᓄᑦ ᐊᑐᓂ ᐃᒪᐃᓕᐅᖁᔨᓂᕐᓄᑦ.  



 

 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᒪᒃᐱᖅᑐᒐᖅ 13 ᐅᑯᓇᖓᑦ 13 

ᐊᐱᖅᑯᑎᒃᓴᕋᕈᕕᑦ ᐅᕝᕙᓘᓐᓃᑦ ᐱᔭᕆᐊᖃᕈᕕᑦ ᑐᑭᓯᒃᑲᓐᓂᕈᑎᒃᓴᓂᒃ ᐊᒃᑐᐊᔪᓂᒃ ᑲᑎᒪᔩᑦ ᐃᒪᓐᓇᐃᓕᐅᖁᔨᓂᖏᓐᓄᑦ 

ᐅᕝᕙᓘᓐᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᖏᑦ ᑕᕝᕗᖓ ᓄᓘᔭᕐᓂ 

ᓴᕕᒃᓴᕐᓂᐊᕐᕕᖕᒧᑦ, ᐊᑏ ᐅᖃᖃᑎᒋᒍᑦ ᐊᑎᓕᐅᖅᓯᒪᔪᖅᑐᕌᑲᐅᑎᒋᔪᒧᑦ ᐅᕗᖓ (867) 983-4603 ᐅᕝᕙᓘᓐᓃᑦ 

ᖃᕆᑕᐅᔭᒃᑯᑦ samuno@nirb.ca 

 

 

ᓱᓕᓪᓗᖓ, 

 

 
 

ᓵᓚᒪᓐ ᐊᒨᓇ, ᐃᓕᓯᒪᑑᖅ 

ᓄᓘᔭᕐᓂ ᓴᕕᒃᓴᕐᓂᐊᕐᕕᖕᒧᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᔨ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 
ᐊᔾᔨᖓᓂ ᐅᕗᖓ: ᕗᐃᓕᐊᒻ ᓈᐱᐊᐃ ᐊᒻᒪᓗ ᓘ ᑲᐃᒧᒪᓐᔅ, ᐹᕙᓐᓛᓐ ᓴᕕᒃᓴᕐᓯᐅᕐᑏᑦ ᑯᐊᐸᕇᓴᖓ 

ᓄᓘᔭᖕᓂ ᑐᓂᐅᕋᐃᕕᒋᔭᕆᐊᓕᖕᓂᑦ ᑎᑎᖅᓯᕕᒃ 

 
ᐃᓚᓕᐅᑎᓯᒪᔪᑦ (1):  ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 2017-2018 ᐊᕐᕌᒍᑕᒫᑦ ᖃᐅᔨᓴᐃᓐᓇᕐᓂᕐᒧᑦ ᐅᓂᒃᑳᖏᑦ ᑖᒃᑯᓄᖓ ᐹᕙᓐᓛᓐ ᓴᕕᒃᓴᕐᓯᐅᕐᑏᑦ 

ᑯᐊᐸᕇᓴᖓᑦᑕ ᓄᓘᔭᕐᓂᑦ ᓴᕕᒃᓴᕐᓂᐊᕐᕕᖕᒧᑦ  

mailto:samuno@nirb.ca

